
ᖃᐅᔨᓴᕐᓂᖅ ᓅᑦᑕᕆᐊᖃᕐᓂᕐᒧᑦ ᐱᐅᓯᖏᓐᓂᑦ:

ᖃᐅᔨᓴᕐᓂᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᓄᑦ:

ᖃᐅᔨᓴᕐᓂᖅ ᐊᑦᑕᕐᓇᖅᑐᓂᑦ ᐱᖁᑎᓂᑦ:

ᓇᓗᓇᐃᖅᓯᓂᐅᔪᖅ
ᑖᓐᓇ ᒪᓕᒋᐊᓕᒃ ᐊᔪᕐᓇᙱᑎᑕᐅᕗᖅ ᐱᓕᕆᐊᖑᔪᓂ 
WorkSafe Saskatchewan (ᐊᑦᑕᓇᙱᑦᑐᒥᑦ 
ᐃᖅᑲᓇᐃᔭᕐᓂᖅ ᓴᔅᑳᑦᓱᕚᓐᒥ), ᑐᓂᓯᔪᓐᓇᓚᐅᖅᑐᓂ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐱᔪᓐᓇᖅᑎᑕᐅᓂᖓᓂ 
ᓱᖏᐅᔾᔨᓂᕐᒧᑦ ᒪᒃᑯᒃᑐᓄᑦ ᐊᒻᒪᓗ ᓴᓇᔨᑖᓵᓄᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᒻᒪᒃᓴᐃᓂᕐᒥᑦ.

ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐱᓕᕆᖃᑕᐅᔪᓄᑦ 
ᐃᑲᔪᓚᐅᖅᑐᓂ ᓴᖅᑭᑎᑦᑎᓂᐅᔪᒥ WorkSafe 
Saskatchewan Young and New Worker Safety 
Orientation – A Resource for Employers 
(ᐊᑦᑕᓇᙱᑦᑐᒥᑦ ᐃᖅᑲᓇᐃᔭᕐᓂᖅ ᓴᔅᑳᑦᓱᕚᓐᒥ 
ᒪᒃᑯᒃᑐᓄᑦ ᐊᒻᒪᓗ ᓴᓇᔨᑖᓵᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᓕᒻᒪᒃᓴᐃᓂᕐᒥᑦ – ᐃᑲᔪᕈᑎᒃᓴᐅᔪᓄᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ) ᐅᕗᙵᕆᑦ ᓯᕗᓪᓕᕐᒥ 
ᐊᑦᑕᓇᙱᑦᑐᒥᑦ ᐃᖅᑲᓇᐃᔭᕐᓂᖅ ᓴᔅᑳᑦᓱᕚᓐᒥ 
ᑎᑎᖅᑲᖁᑕᐅᔪᒥ ᐅᕙᓂ ᓇᓂᔭᐅᔪᒥ: www.worksafesask.
ca/resources/publications/ywo/

ᐅᓇ ᑎᑎᕋᖅᑕᐅᓯᒪᓂᖓ ᐊᓯᔾᔩᙱᓚᖅ ᐅᕝᕙᓘᓐᓃᑦ 
ᐃᓇᖏᖅᓯᙱᓚᖅ ᒪᓕᒐᓕᐊᖑᔪᓄᑦ ᓇᓕᐊᑐᐃᓐᓇᓂ. 
ᐊᒃᓱᕈᕐᓂᖃᓚᐅᖅᑎᓪᓗᒋᑦ ᐃᓚᓕᐅᔾᔨᓂᕐᒧᑦ 
ᐊᑐᕐᓂᖃᓛᖑᔪᒥ ᐊᒻᒪ ᒫᓐᓇᒨᓛᖑᓂᐅᔪᒥ ᐅᖃᐅᓯᒃᓴᓂ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐃᓱᒪᒋᔭᖃᙱᓚᑦ ᑲᒪᒋᔭᖃᕐᓂᕐᒥ 
ᑕᒻᒪᖅᓯᒪᙱᑦᑎᐊᕐᓂᖓᓄᑦ, ᒫᓐᓇᓕᓴᐅᓂᖓᓄᑦ 
ᐱᔭᕇᖅᓯᒪᓂᖓᓐᓂᓪᓘᓐᓃᑦ ᐆᒥᖓ ᐅᖃᐅᓯᒃᓴᐅᔪᓄᑦ, 
ᐅᕝᕙᓘᓐᓃᑦ ᖃᓄᐃᓐᓂᖓᓄᑦ ᐊᑐᖅᑕᐅᓂᖓᓄᑦ.

ᐅᓇ ᐃᑲᔪᕈᑎᒃᓴᖅ ᑎᑎᕋᐃᓯᒪᒋᕗᖅ ᖃᔅᓯᒐᓚᖕᓂ 
ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖕᓂᑦ ᐅᖃᓕᒫᒃᑲᓐᓂᕐᓂᕐᒧᑦ. 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑲᒪᒋᔭᖃᙱᓚᑦ ᐋᖅᑭᐅᒪᑎᑦᑎᓂᕐᒧᑦ 
ᐅᑯᓂᖓ ᓯᓚᑖᒍᑦ ᐃᓂᐅᔪᓂᑦ, ᐊᒻᒪᓗ ᑎᑎᕋᖅᓯᒪᓂᖏᓐᓂ 
ᐅᑯᓂᖓ ᐃᓂᐅᔪᓂᑦ ᓴᓇᓯᒪᙱᓚᖅ ᐅᕝᕙᓘᓐᓃᑦ 
ᐅᖃᖅᓯᒪᙱᓚᖅ ᐊᖏᖅᑕᐅᓯᒪᓂᖓᓂ ᐃᓗᓕᖏᓐᓂ. 
ᑲᒪᒋᔭᖃᕐᓂᐅᔪᒥ ᖃᐅᔨᓴᐃᓂᕐᒥ ᐅᑯᓂᖓ ᐃᓂᐅᔪᓄᑦ 
ᑐᙵᕕᖃᖅᐳᖅ ᐊᑐᖅᑎᐅᔪᒧᑦ. ᑕᒪᕐᒥᒃ ᖃᕋᓴᐅᔭᑎᒍᑦ 
ᑐᕌᕈᑕᐅᔪᑦ ᓇᒥ ᓇᓂᔭᐅᔪᓐᓇᕐᓂᖓᓂ ᑕᐃᑲᙵᑦ 
ᑎᑎᕋᖅᑕᐅᓂᖓᓂ ᐊᓯᔾᔨᑐᐃᓐᓇᕆᐊᖃᖅᐳᑦ. 
ᐊᒃᓱᕈᖅᓯᒪᑦᑎᐊᖅᐳᑦ ᑐᓂᓯᓂᕐᒥ ᓈᒻᒪᒃᑐᒥ 
ᓇᓗᓇᐃᖅᓯᓂᐅᔪᒥ ᓯᕗᓪᓕᕐᓂ ᓇᑭᙶᕐᓂᖏᓐᓂ. 
ᑕᑯᓐᓂᕈᕕᑦ ᑕᒪᓐᓇ ᐱᓕᕆᐊᖑᓚᐅᙱᓐᓂᖓᓂ, 
ᐅᖃᐅᔾᔨᓗᑎᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐋᖅᑭᒋᐊᕐᓂᐊᕋᑦᑎᒍᑦ. 
ᐊᐱᖅᑯᑕᐅᒐᔪᒃᑐᓂ ᐅᕝᕙᓘᓐᓃᑦ ᐃᓱᒫᓘᑕᐅᔪᓂᑦ 
ᐱᔾᔪᑎᖃᖅᑐᒧᑦ ᐆᒥᖓ ᑎᑎᖅᑲᖁᑕᐅᔪᒥ 
ᑐᕌᖅᑎᑕᐅᔪᓐᓇᕆᕗᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. ᑖᓐᓇ ᑎᑎᖅᓯᓂᕐᒥᑦ 
ᐊᑐᐃᓐᓇᐅᕗᖅ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᑦᑎᓐᓂ 
ᐅᕙᓂ wscc.nt.ca ᐅᕝᕙᓘᓐᓃᑦ wscc.nu.ca

WorkSafe Saskatchewan (ᐊᑦᑕᓇᙱᑦᑐᒥᑦ 
ᐃᖅᑲᓇᐃᔭᕐᓂᖅ ᓴᔅᑳᑦᓱᕚᓐ)

ᓴᓇᓗᓂ ᐆᒪᓂᕐᒧᑦ.

ᓇᓂᑦᓯᑏᑦ

ᐱᓕᒻᒪᒃᓴᐃᓂᕐᒥᑦ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ

ᓇᓗᓇᐃᖅᓯᓂᐅᔪᖅ

ᑐᑭᖏᑦ ᐊᒻᒪ ᓇᐃᒡᓕᒋᐊᖅᓯᒪᓂᐅᓂᖏᑦ

ᒪᓕᒃᑕᒃᓴᐅᑉ ᒥᒃᓵᓄᑦ

ᖃᓄᐃᒻᒪᑦ ᑕᐅᑐᒃᑕᑐᐊᖃᑲᐃᓐᓇᕐᓂᕐᒥ ᓄᑖᖑᔪᓄᑦ ᐊᒻᒪᓗ ᒪᒃᑯᒃᑐᓄᑦ ᐃᖅᑲᓇᐃᔭᖅᑎᓄᑦ?

ᐱᔪᓐᓇᐅᑎᖏᑦ ᐊᒻᒪᓗ ᐱᔭᒃᓴᕆᔭᖏᑦ

ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖏᑦ

ᑲᒪᔨᐅᔫᑉ ᐱᔭᒃᓴᕆᔭᖏᑦ

ᖃᓄᖅ ᐃᑲᔪᖅᓱᐃᔪᓐᓇᖅᐱᑦ ᐊᑦᑕᓇᔾᔭᐃᖅᓯᒪᓂᕐᒥ ᐃᖅᑲᓇᐃᔭᕐᕕᖕᒥ?

ᓴᓇᔨᐅᑉ ᐱᔭᒃᓴᕆᔭᖏᑦ

ᖃᓄᖅ ᐃᖅᑲᓇᐃᔭᖅᑎᓂᑦ ᐅᔾᔨᕈᓱᒃᑎᑦᑎᔪᓐᓇᖅᐱᑦ ᑲᒪᒋᔭᕆᐊᓕᖏᓐᓂᑦ?

ᖃᓄᖅ ᐱᓕᕆᔭᕆᐊᖃᖅᐸᑦ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᐃᓂᐅᔪᓂᑦ

ᐱᓕᒻᒪᒃᓴᐃᓂᕐᒥᑦ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ

ᐃᑲᔪᕈᑎᒃᓴᐃᑦ

ᑐᑭᖏᑦ ᐊᒻᒪ ᓇᐃᒡᓕᒋᐊᖅᓯᒪᓂᐅᓂᖏᑦ
ᐊᔪᙱᓐᓂᖅ
ᐃᑉᐱᒋᑦᑎᐊᕐᓗᒍ ᖃᓄᐃᓕᐅᕈᓯᐅᔪᖅ, ᐱᓕᕆᐊᕆᔭᐅᔪᖅ 
ᐅᕝᕙᓘᓐᓃᑦ ᐱᔭᒃᓴᕆᔭᐅᔪᖅ, ᖃᐅᔨᒪᓂᕐᒥᑦ, 
ᐱᓕᕆᐊᖃᕐᓂᑰᓂᕐᒥᑦ ᐊᒻᒪ ᐱᓕᒻᒪᒃᓴᕐᓂᕐᒥᑦ 
ᑲᔪᓯᑎᑦᑎᐊᕈᓐᓇᕐᓗᒍ ᖃᓄᐃᓕᐅᕈᓯᐅᔪᖅ, 
ᐱᓕᕆᐊᕆᔭᐅᔪᖅ ᐅᕝᕙᓘᓐᓃᑦ ᐱᔭᒃᓴᕆᔭᐅᔪᖅ 
ᐊᑦᑕᓇᔾᔭᐃᖅᓯᒪᓗᓂ.

ᐃᖅᑲᓇᐃᔭᖅᑎᖁᑎᓕᖕᒧᑦ
ᑕᒪᐃᓐᓂᒃ ᑲᑐᔾᔨᖃᑎᒋᔭᐅᔪᖅ, ᐃᓄᐃᑦ ᑲᑎᙵᔪᑦ, 
ᑯᐊᐳᕇᓴᓐ, ᓇᖕᒥᓂᓕᒃ, ᑭᒡᒐᖅᑐᐃᔨ, ᑳᓐᑐᕌᒃᑎ, 
ᑳᓐᑐᕌᒃᑎᒃᑲᓐᓂᖅ, ᐊᐅᓚᑦᑎᔨ ᐅᕝᕙᓘᓐᓃᑦ ᐊᓯᖓ 
ᐱᔪᓐᓇᕐᓂᖃᖅᑎᑕᐅᔪᖅ ᐃᓄᒃ ᑲᒪᔨᐅᔪᖅ ᐱᓕᕆᕝᕕᐅᔪᒥ 
ᐊᑕᐅᓯᕐᒥ ᐅᕝᕙᓘᓐᓃᑦ ᐅᖓᑖᓄᑦ ᓴᓇᔨᓂᑦ 
ᐃᖅᑲᓇᐃᔭᖅᑐᖃᕈᓂ.

ᐅᓗᕆᐊᓇᖅᑐᖅ
ᖃᓄᐃᓐᓂᑐᐃᓐᓇᖅ, ᑭᓱᑐᐃᓐᓇᖅ, ᐅᕝᕙᓘᓐᓃᑦ 
ᖃᓄᐃᓕᖓᓂᐅᔪᖅ ᓴᖅᑭᔮᕐᕕᐅᑐᐃᓐᓇᕆᐊᖃᖅᑐᒥ 
ᐅᓄᕆᐊᓇᕐᓂᐅᔪᒧᑦ ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᕐᓇᕐᒥᑦ.

IRS 
ᐅᕘᓇ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ 
(IRS) ᑭᒃᑯᓕᒫᑦ ᓇᖕᒥᓂᕐᒥᑦ ᐊᒻᒪᓗ ᑕᒪᒃᑭᑦ ᑲᒪᒋᔭᖃᖅᐳᑦ 
ᐱᓕᕆᖃᑎᒌᖕᓂᕐᒧᑦ ᓇᓗᓇᐃᖅᓯᓂᕐᒧᑦ ᐊᒻᒪᓗ 
ᐊᐅᓚᑦᑎᓂᕐᒥᑦ ᖃᓄᐃᓐᓂᐅᔪᓂ (ᐊᑦᑕᕆᔭᐅᔪᓂᑦ) 
ᓱᔪᐃᔾᔪᑕᐅᔪᓐᓇᖅᑐᓂ ᐃᖅᑲᓇᐃᔭᕐᕕᖕᒥᑦ.

JOHSC
ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ (JOHSC)

ᒪᓕᒐᓕᐊᖑᔪᑦ 

ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᑦᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᑦ ᐊᒻᒪ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒃᑕᐅᔭᕆᐊᓖᑦ.

SDS 
ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖓ 
(SDS)

OHS   

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS)

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE)
ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐊᓐᓄᕌᑦ, ᐱᓕᕆᔾᔪᑏᑦ, 
ᐅᕝᕙᓘᓐᓃᑦ ᐊᓯᖓᓂ ᑭᓱᑐᐃᓐᓇᒥᒃ ᑐᕌᖓᑎᑕᐅᔪᖅ 
ᐊᑐᖅᑕᐅᓂᕐᒧᑦ ᓴᓇᔨᐅᔪᒥᒃ ᐱᑎᑦᑎᑦᓴᐃᓕᒪᓂᕐᒧᑦ 
ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᓴᐳᔾᔭᐅᔪᓐᓇᖅᑎᑦᑎᓂᕐᒧᑦ 
ᐃᑲᔪᕐᓗᓂ..

WHMIS   
ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ 
ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS).

WSCC   
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC)

ᒪᒃᑯᒃᑐᖅ ᐃᖅᑲᓇᐃᔭᖅᑎ
ᐃᓄᒃ, 25−ᓂ ᐅᑭᐅᓕᒃ ᑐᖔᓂᓪᓘᓐᓃᑦ, ᓴᓇᔨᒋᔭᐅᔪᖅ 
ᐃᖅᑲᓇᐃᔭᖅᑎᖁᑎᓕᖕᒧᑦ, ᓴᓇᔪᖅ ᐊᑭᓕᖅᑕᐅᓂᒃᑯᑦ 
ᐊᑭᓕᖅᑕᐅᙱᓐᓂᒃᑯᓪᓘᓐᓃᑦ. ᑕᐃᔭᐅᕗᖅ ᒪᒃᑯᒃᑑᓪᓗᓂ 
ᐃᓄᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ.

ᐱᓕᒻᒪᒃᓴᕐᓂᖅ ᐃᓚᒋᔭᐅᖃᑕᐅᕗᖅ 
ᒪᓕᒐᑎᒍᑦ ᐃᖅᑲᓇᐃᔭᖅᑎᖁᑎᓕᖕᓄᑦ. 
ᑐᓂᓯᓂᕐᒥ ᓈᒻᒪᒃᑐᒥ ᐱᕕᒃᓴᖃᕐᓂᖏᓐᓂ 
ᐱᓕᒻᒪᒃᓴᐃᓂᕐᒧᑦ ᐱᓕᕆᓂᑦᑎᐊᕙᐅᕗᖅ. 
ᑐᑭᖃᖅᐳᖅ ᑐᓂᓯᓂᕐᒥ 
ᐃᖅᑲᓇᐃᔭᖅᑎᓂᑦ ᐱᓕᕆᔾᔪᑕᐅᔪᓂ 
ᐱᓕᕆᓂᖏᓐᓂ ᐃᖅᑲᓇᐃᔮᖓᓐᓂ 
ᐱᓕᕆᑦᑎᐊᕈᓐᓇᕐᓂᖏᓐᓄᑦ.

ᒪᓕᒃᑕᒃᓴᐅᑉ ᒥᒃᓵᓄᑦ
ᑖᓐᓇ ᒪᓕᒃᑕᒃᓴᖅ ᓴᓇᓯᒪᕗᖅ ᐃᑲᔪᕐᓂᕐᒧᑦ 
ᐃᖅᑲᓇᐃᔭᖅᑎᖁᑎᓕᖕᓂᑦ ᐊᒻᒪᓗ ᑲᒪᔨᓂᑦ 
ᐃᓕᓐᓂᐊᖅᑎᑦᑎᓂᕐᒥ ᐊᒻᒪᓗ ᐱᓕᒻᒪᒃᓴᐃᓂᕐᒥ ᓄᑖᓂᒃ 
ᐊᒻᒪᓗ ᒪᒃᑯᒃᑐᓂᑦ ᐃᖅᑲᓇᐃᔭᖅᑎᓂᑦ. ᑐᕌᒐᒃᓴᖓ 
ᐅᑯᓂᖓ ᐃᖅᑲᓇᐃᔭᖅᑎᐅᔪᓂ ᐊᑦᑕᓇᖅᑐᒦᖏᓐᓂᖏᓐᓂ 
ᐃᖅᑲᓇᐃᔭᕐᕕᖕᒥ ᐊᒻᒪ ᓱᔪᐃᑎᑦᑕᐃᓕᒪᓂᕐᒧᑦ ᐊᒻᒪ 
ᐊᑭᑐᔪᓄᑦ ᐃᖅᑲᓇᐃᔮᒧᑦ−ᐱᔾᔪᑕᐅᔪᓄᑦ ᐋᓐᓂᕐᓂᐅᔪᓂᑦ. 
ᐃᓚᖃᖅᐳᖅ ᑐᙵᕕᐅᔪᓂ ᐃᑲᔪᓲᖑᔪᓂ ᑐᓂᓯᓂᕐᒥ 
ᑕᒪᒃᑭᓄᑦ ᓄᑖᖑᔪᓄᑦ ᐊᒻᒪ ᒪᒃᑯᒃᑐᓄᑦ ᐃᖅᑲᓇᐃᔭᖅᑎᓂᑦ 
ᐅᑯᓂᖓ:

1. ᐊᑦᑕᓇᔾᔭᐃᖅᓯᒪᓂᕐᒥ ᐱᓕᒻᒪᒃᓴᐃᓂᕐᒥᑦ ᐊᒻᒪ 
ᐊᑦᑎᓂᖅᐹᒥ ᐱᓕᒻᒪᒃᓴᕐᓂᐅᔪᖅ ᓯᕗᓂᐊᓂ 
ᐃᖅᑲᓇᐃᔭᖅᑎᐅᑉ ᓯᕗᓪᓕᖅᐹᖓᓂ ᐅᓪᓗᖓᓂ.

2. ᖃᐅᔨᒪᓂᐅᔪᒥ ᐊᒻᒪ ᐊᔪᙱᓐᓂᐅᔪᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᓴᓇᔨᐅᔪᓂᑦ 
ᐅᓗᕆᐊᓇᖅᑐᓄᑦ ᐊᒻᒪ ᐱᓕᕆᐊᒃᓴᒥᓂᑦ ᑐᕌᖓᔪᓄᑦ 
ᐃᖅᑲᓇᐃᔮᖏᓐᓄᑦ.

3. ᐃᑲᔪᕈᑎᒃᓴᐃᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᖁᑎᓕᖕᓂᑦ ᐊᔪᖏᓪᓗᑎᒃ 
ᑲᒪᒋᔭᖃᕐᓂᕐᒥ ᐊᒻᒪᓗ ᐃᖏᕐᕋᐃᓐᓇᖅᑐᒥ 
ᐱᓕᒻᒪᒃᓴᕐᓂᐅᔪᓂ ᑕᒪᒃᑭᓄᑦ ᐃᖅᑲᓇᐃᔭᖅᑎᓄᑦ 
ᓇᓗᓇᐃᖅᓯᓂᕐᒧᑦ ᐃᖅᑲᓇᐃᔭᖅᑎᑦ 
ᐃᖅᑲᓇᐃᔭᐃᓐᓇᕐᓂᖏᓐᓂ ᐊᑦᑕᓇᔾᔭᐃᖅᓯᒪᓗᑎᒃ.

ᐊᑐᕐᓗᒍ ᑖᓐᓇ ᒪᓕᒃᑕᒃᓴᖅ ᖃᐅᔨᓴᐃᓂᕐᒧᑦ ᐅᕝᕙᓘᓐᓃᑦ 
ᐋᖅᑭᒋᐊᖅᓯᓗᓂ ᒫᓐᓇᐅᔪᖅ ᐊᑦᑕᓇᔾᔭᐃᖅᓯᒪᓂᕐᓄᑦ 
ᐃᓕᓐᓂᐊᕐᓂᕐᓂᑦ ᐊᒻᒪᓗ ᐱᓕᒻᒪᒃᓴᕐᓂᕐᓂ ᐱᓕᕆᐊᖑᔪᒥ 
ᐃᓚᖃᕐᓂᖓᓂ ᓇᓗᓇᐃᖅᑕᐅᓯᒪᔪᓂ ᐱᓕᒻᒪᒃᓴᕐᓂᐅᔪᓂ 
ᒪᒃᑯᒃᑐᓄᑦ ᐃᖅᑲᓇᐃᔭᖅᑎᓄᑦ.

ᐃᓕᑦᑎᒃᑲᓐᓂᕐᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕐᓂᐅᔪᒥ ᐊᒻᒪ 
ᐱᓕᒻᒪᒃᓴᐃᓂᕐᒥ ᐱᔭᕆᐊᖃᕐᓂᐅᔪᓂ ᖃᐅᔨᒋᐊᕐᓗᓂ 
ᒪᓕᒐᓕᐊᖑᔪᑦ ᐅᕝᕙᓘᓐᓃᑦ ᖃᐅᔨᒋᐊᕐᕕᒋᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ.

ᖃᓄᐃᒻᒪᑦ 
ᑕᐅᑐᒃᑕᑐᐊᖃᑲᐃᓐᓇᕐᓂᕐᒥ 
ᓄᑖᖑᔪᓄᑦ ᐊᒻᒪᓗ ᒪᒃᑯᒃᑐᓄᑦ 
ᐃᖅᑲᓇᐃᔭᖅᑎᓄᑦ?
ᒪᒃᑯᒃᑐᑦ ᐃᖅᑲᓇᐃᔭᖅᑏᑦ ᐊᖏᐸᓗᒃᑐᒥ ᖁᑦᑎᖕᓂᖅᓴᒥ 
ᐅᓗᕆᐊᓇᖅᑐᒦᑉᐳᑦ ᐋᓐᓂᕐᓂᐅᔪᒥᑦ ᐃᓐᓇᐅᓂᖅᓴᐅᔪᓂ 
ᐅᕝᕙᓘᓐᓃᑦ ᐱᓕᕆᓕᒪᔪᓄᑦ ᓴᓇᔨᐅᔪᓄᑦ. ᐃᒻᒪᖄ, 
ᖃᐅᔨᓴᕐᓕᐅᔪᓂ ᓇᓂᓯᓯᒪᕗᑦ ᓴᓇᔨᐅᔪᑦ ᐅᑭᐅᓕᖕᓂ 
25 ᑐᖔᓂ 33%−ᒥ ᐃᖅᑲᓇᐃᔮᒧᑦ−ᐱᔾᔪᑕᐅᔪᒥ 
ᐋᓐᓂᕋᔭᖅᑐᒃᓴᐅᓂᖏᓐᓂ ᐅᕝᕙᓘᓐᓃᑦ ᐋᓐᓂᐊᕐᓇᒥᒃ 
ᐃᓐᓇᐅᓂᖅᓴᐅᔪᒥ ᓴᓇᔨᐅᔪᒥᒃ.

ᓯᕗᓪᓕᐅᔪᓂ ᐅᓪᓗᓂᑦ ᐃᖅᑲᓇᐃᔮᖃᕐᓂᕐᒥ 
ᖁᕕᐊᓇᕈᓐᓇᕋᓗᐊᖅᑎᓪᓗᒍ, ᐱᓕᕆᓂᐅᕗᖅ 
ᓇᓗᓇᕐᓂᐅᔪᒥ ᐃᓚᖏᓐᓄᑦ ᓄᑖᓂᒃ ᐃᖅᑲᓇᐃᔭᖃᑎᓕᖕᓂᑦ, 
ᐱᓕᕆᐊᖓ ᓄᑖᓂᒃ ᐱᔭᒃᓴᕆᔭᖏᓐᓂᑦ, ᐊᒻᒪ 
ᐊᔾᔨᒌᙱᑦᑐᓂ ᐊᖓᔪᖅᑳᖑᓂᐅᔪᓂ ᐃᓄᖕᓂ. 
ᐊᔭᐅᕆᓂᐅᔪᒥ ᐱᓕᕆᑦᑎᐊᕐᓂᕐᒧᑦ, ᓱᒃᑲᔪᒥᒃ ᐱᓕᕆᓗᓂ 
ᐊᖑᒻᒪᑎᓇᓱᐊᕐᓂᕐᒧᑦ ᐱᓕᕆᓕᒪᔪᓄᑦ ᓴᓇᔨᐅᔪᓂᑦ, 
ᐊᒻᒪ ᑲᑉᐱᐊᓱᖕᓂᐅᔪᒥ ᐱᓕᕆᑦᑎᐊᔾᔮᙱᓐᓂᖓᓂ 
ᖄᖅᑯᔾᔨᑐᐃᓐᓇᕆᐊᖃᖅᐳᖅ ᐱᒻᒪᕆᐅᓂᖓᓂ 
ᑐᐊᕕᙱᓪᓗᓂ ᓇᓗᓇᐃᖅᓯᓂᕐᒧᑦ ᐱᓕᕆᐊᒃᓴᑦ 
ᑕᒻᒪᙱᓪᓗᑎᒃ ᐱᓕᕆᐊᖑᓗᑎᒃ ᐊᒻᒪ ᐊᑦᑕᓇᙱᓪᓗᓂ. 

ᐊᒥᓱᒃ ᒪᒃᑯᒃᑐᑦ ᐃᖅᑲᓇᐃᔭᖅᑏᑦ ᐱᒋᐊᖅᐸᓪᓕᐊᕗᑦ 
ᓯᕗᓪᓕᖅᐹᖓᓂ ᐃᖅᑲᓇᐃᔮᖓᓂ, ᑐᑭᖃᖅᑐᒥ 
ᐊᑦᑎᓂᖅᐹᒥ ᖃᐅᔨᒪᓂᖃᙱᑐᐃᓐᓇᕆᐊᖃᖅᐳᑦ 
ᐃᖅᑲᓇᐃᔭᕐᕕᖕᒥ ᐊᑦᑕᓇᔾᔭᐃᖅᓯᒪᓂᕐᒧᑦ. ᐊᐱᖅᓱᖅᐸᒡᓗᓂ 
ᐊᑕᐅᓯᐅᓪᓗᓂ ᐱᐅᓂᖅᐹᖑᖃᑕᐅᕗᖅ ᐃᓕᑦᑎᓂᕐᒥ ᓄᑖᒥᒃ 
ᐃᖅᑲᓇᐃᔮᖑᔪᒥ ᐅᕝᕙᓘᓐᓃᑦ ᐱᓕᕆᐊᒃᓴᒥᒃ, ᑭᓯᐊᓂ 
ᒪᒃᑯᒃᑐᑦ ᐃᖅᑲᓇᐃᔭᖅᑏᑦ ᐊᐱᖅᓱᕈᒪᙱᑐᐃᓐᓇᕆᐊᖃᖅᐳᖅ 
ᐅᕝᕙᓘᓐᓃᑦ ᐃᓱᒫᓘᑕᐅᔪᓂ ᓄᑖᒥᒃ ᐊᕙᑎᐅᔪᒥᒃ, 
ᐅᕝᕙᓘᓐᓃᑦ ᖃᐅᔨᒪᙱᑐᐃᓐᓇᕐᒪᑕ ᓇᓕᐊᑦ ᐊᐱᖅᑯᑕᐅᔪᑦ 
ᐱᒻᒪᕆᐅᓂᖏᓐᓂ.

ᐃᓚᖏᑦ ᓄᑖᖑᔪᑦ ᓴᓇᔨᐅᔪᑦ ᐃᒻᒥᖕᓂᒃ 
ᑕᑯᖅᑯᑎᔪᒪᔪᒃᓴᐅᕗᑦ ᐱᓕᕆᓂᖏᓐᓂ ᐃᒃᐱᒍᓱᒃᑎᑦᑎᔪᒥᒃ 
ᐃᒻᒥᓂᒃ ᐅᒃᐱᕈᓱᖕᓂᖃᕐᓂᖓᓂ ᐅᖃᖅᑑᔮᖅᑐᒥ 
ᖃᐅᔨᒪᕙᒌᕐᓂᖏᓐᓂ ᐱᓕᕆᐊᖓᓐᓂ. ᐊᐱᖅᓱᙱᓐᓂᐅᔪᒥ 
ᖃᐅᔨᒪᔫᔮᕋᓱᐊᕐᓂᕐᒧᑦ ᐅᓗᕆᐊᓇᖅᖢᓂ ᐱᓕᕆᓂᐅᕗᖅ. 
ᓇᓗᓇᐃᖅᓰᓐᓇᐅᔭᓪᓗᐊᖅᐳᑎᑦ ᐊᐱᖅᓱᕐᓂᖅ 

ᐊᑐᒐᔪᖕᓂᖓᓂ ᐱᓕᕆᓂᑦᑎᐊᕙᐅᓂᖓᓂ! ᐱᓕᕆᓕᒪᓂᖅ 
ᒪᓕᒃᑕᐅᒐᔪᒃᐳᖅ ᐱᔪᓐᓇᕐᓂᐅᔪᒥ ᐃᓕᓴᖅᓯᔪᓐᓇᕐᓂᕐᒧᑦ 
ᐊᑦᑕᕐᓇᖅᑐᓂᑦ ᖃᓄᐃᓐᓂᐅᔪᓄᑦ. ᒪᒃᑯᒃᑐᑦ ᐃᖅᑲᓇᐃᔭᖅᑏᑦ 
ᑕᐃᒪᓐᓇᑎᒋ ᐅᔾᔨᕈᓱᖕᓂᖃᔾᔮᙱᑦᑐᒃᓴᐅᕗᑦ 
ᐊᑦᑕᕐᓇᖅᑐᓂᑦ ᐱᓕᕆᓕᒪᓂᖅᓴᐅᔪᓄᑦ ᑲᒪᔨᒋᔭᖏᑎᑐᑦ 
ᐊᒻᒪ ᐃᖅᑲᓇᐃᔭᖃᑎᒥᓂᑦ. ᓱᓕ ᑕᒪᒃᑭᐅᒪᔪᒥ 
ᑐᑭᓯᐅᒪᓂᖃᔾᔮᙱᑦᑐᒃᓴᐅᕗᑦ ᐱᔾᔪᑎᖓᓂ ᐊᒻᒪ 
ᐱᒻᒪᕆᐅᓂᖓᓂ ᐊᑐᐊᒐᓂᑦ ᐊᒻᒪ ᐱᐅᓯᖏᓐᓂᑦ 
ᓴᖅᑭᑎᑕᐅᓯᒪᔪᓄᑦ ᓇᓗᓇᐃᖅᓯᓂᐅᔪᒥ ᐊᑦᑕᓇᙱᑦᑐᒥ 
ᐃᖅᑲᓇᐃᔭᕐᕕᖃᕐᓂᕐᒧᑦ.

ᐱᒻᒪᕆᐅᕗᖅ ᑐᑭᓯᐅᒪᓂᕐᒥ ᒪᒃᑯᒃᑐᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᖅᑎᑐᐊᖑᙱᓚᑦ ᐋᓐᓂᖅᐸᒃᑐᓂ 
ᐃᖅᑲᓇᐃᔭᕐᕕᖕᒥ. ᐱᒋᐊᓕᓵᕐᓗᓂ ᓄᑖᒥᒃ ᐃᖅᑲᓇᐃᔮᒥᒃ 
ᐅᓗᕆᐊᓇᕈᓐᓇᖅᐳᖅ ᓴᓇᔨᐅᔪᓄᑦ ᖃᓄᑐᐃᓐᓇᖅ 
ᐅᑭᐅᓕᖕᓄᑦ ᐅᕝᕙᓘᓐᓃᑦ ᐱᓕᕆᓕᒪᓂᖏᓐᓂ ᑭᒡᓕᐅᔪᓄᑦ.  

ᐱᒻᒪᕆᐅᕗᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪ ᑲᒪᔨᐅᔪᓄᑦ 
ᐸᖅᑭᑦᑎᐊᒃᑲᓐᓂᕐᓂᐅᔪᒥ ᒪᒃᑯᒃᑐᓄᑦ ᐊᒻᒪ ᓄᑖᓂᒃ 
ᐃᖅᑲᓇᐃᔭᖅᑎᓂᑦ ᓇᓗᓇᐃᖅᓯᓂᕐᒧᑦ ᖄᒃᑲᓐᓂᐊᒍᑦ 
ᐃᑲᔪᖅᑕᐅᓂᖏᓐᓂ ᐊᒻᒪ ᑲᒪᒋᔭᐅᓂᖏᓐᓂ. ᐱᒻᒪᕆᐅᒋᕗᖅ 
ᑲᔪᖏᖅᓴᐃᓂᕐᒥ ᓄᑖᓂᒃ ᐊᒻᒪ ᒪᒃᑯᒃᑐᓂ ᓴᓇᔨᐅᔪᓂ 
ᓱᒃᑲᐃᑦᑐᒥ ᓅᑦᑎᐊᕐᓂᖓᓄᑦ ᐃᖅᑲᓇᐃᔮᒧᑦ, ᐊᒻᒪ 
ᐱᒻᒪᕆᐅᓛᒥᒃ, ᐊᐱᖅᓱᐃᓐᓇᐅᔭᕐᓗᑎᒃ!

ᐃᖅᑲᓇᐃᔭᖅᑎᖁᑎᓕᐅᓗᓂ, ᓇᓗᓇᐃᖅᓯᔭᕆᐊᖃᖅᐳᑎᑦ 
ᑕᒪᕐᒥᒃ ᓄᑖᑦ ᐃᖅᑲᓇᐃᔭᖅᑏᑦ ᐱᓂᖏᓐᓂ 
ᐱᓕᒻᒪᒃᓴᕐᓂᐅᔪᒥ ᐱᔭᕆᐊᓕᖕᒥᓂ ᐃᖅᑲᓇᐃᔭᕐᓂᕐᒧᑦ 
ᐊᑦᑕᓇᙱᑦᑐᒥ ᐊᒻᒪ ᑐᑭᓯᐅᒪᓂᖏᓐᓂ ᐊᒻᒪ 
ᐊᑑᑎᖃᑦᑎᐊᕐᓗᑎᒃ ᐱᓕᒻᒪᒃᓴᐃᓂᐅᔪᒥ. ᐱᒻᒪᕆᐅᒋᕗᖅ 
ᐃᖅᑲᐃᑎᑦᑎᓂᕐᒧᑦ ᓴᓇᔨᐅᔪᓂ ᖃᔅᓰᖅᓱᒐᓚᒃᑐᒥ 
ᐊᑦᑕᓇᔾᔭᐃᖅᓯᒪᓂᕐᒧᑦ−ᐱᔾᔪᑎᓕᖕᓂ ᐊᐱᖅᑯᑕᐅᔪᑦ 
ᐊᔭᐅᕆᔭᐅᕐᔪᐊᖅᐳᑦ ᐃᖅᑲᓇᐃᔭᕐᕕᖕᒥ. ᖁᔭᓕᓗᓂ 
ᓴᓇᔨᐅᔪᓂ ᐊᐱᕆᕙᒃᑐᓂ ᐊᑦᑕᓇᔾᔭᐃᖅᓯᒪᓂᕐᒧᑦ−
ᐱᔾᔪᑎᓕᖕᓂ ᐊᐱᖅᑯᑕᐅᔪᓂ ᑕᑯᒃᓴᐅᓪᓗᓂ 
ᓇᓗᓇᐃᒃᑯᑕᐅᕗᖅ ᑕᒪᕐᒥᒃ ᓴᓇᔨᐅᔪᓄᑦ 
ᐃᖅᑲᓇᐃᔭᕐᕕᖕᒥ ᐊᑦᑕᓇᔾᔭᐃᖅᓯᒪᓂᖅ ᖁᑦᑎᓛᖑᓪᓗᓂ 
ᓯᕗᓪᓕᐅᔾᔭᐅᓯᒪᓂᖓᓂ.

ᐃᓕᓐᓂᐊᖅᑎᑦᑎᓂᖅ ᒪᒃᑯᒃᑐᓂ ᐊᒻᒪᓗ ᓴᓇᔨᑖᓵᓂᑦ 
ᐅᑯᓂᖓ:

• ᑲᒻᐸᓂᐅᔫᑉ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒥ;
• ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ;
• ᑲᒪᒋᔭᕆᐊᓕᖏᓐᓂᑦ ᐊᒻᒪᓗ ᐱᓕᕆᓂᐅᔪᓂ 

ᐅᓂᒃᑳᕆᓂᕐᒧᑦ ᐋᓐᓂᕐᓂᐅᔪᓂᑦ ᐊᒻᒪᓗ ᖃᓄᐃᓐᓂᐅᔪᓄ;
• ᓇᓗᓇᐃᔭᐃᖃᑦᑕᕐᓂᖅ ᐊᒻᒪᓗ ᐊᐅᓚᑦᑎᓂᖅ 

ᐅᓗᕆᐊᓇᖅᑐᓂᑦ;
• ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐅᓂᒃᑳᓕᐊᖏᑦ;
• ᑐᐊᕕᕐᓇᖅᑐᒃᑯᑦ ᐊᓂᔭᕆᐊᖃᑳᓪᓚᒍᑏᑦ ᐅᓕᒃᑳᓕᐊᖏᑦ;
• ᖃᓄᖅ ᐱᑎᑦᑎᑦᑕᐃᓕᒪᓂᕐᒧᑦ ᐊᒻᒪ ᑲᒪᒋᔭᖃᕐᓂᕐᒥ 

ᐸᕝᕕᓵᕆᓂᕐᒥ ᐊᒻᒪ ᐊᑑᑎᖃᕐᓂᖓᓂ, ᐋᓐᓂᖅᓯᕆᓂᐅᔪᓂ 
ᖃᓄᐃᓐᓂᐅᔪᓂ; ᐊᒻᒪᓗ

• ᑕᒪᕐᒥᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓱᒫᓘᑕᐅᔪᓂᑦ 
ᐱᔾᔪᑎᖃᖅᑐᒧᑦ ᐅᖃᐅᓯᐅᔪᒧᑦ ᑲᑐᔾᔨᖃᑎᒌᖑᔪᒧᑦ

ᐃᓱᒪᒋᓗᒍ ᐅᖃᐅᓯᕆᒃᑲᓐᓂᕐᓂᐅᔪᒥ ᑕᒪᒃᑭᐅᒪᔪᒥ 
ᐱᓕᕆᓂᐅᔪᒥᑦ ᐅᕝᕙᓘᓐᓃᑦ ᖃᐅᔨᓴᐃᓂᕐᒥ 
ᖃᐅᔨᒪᓂᖏᓐᓂ ᓴᓇᔨᐅᔪᓄᑦ ᓱᓇᒃᑯᑖᖑᔪᓂ 
ᐃᖅᑲᓇᐃᔭᖅᓯᒪᓕᖅᑎᓪᓗᒋᑦ ᐱᓇᓱᐊᕈᓯᕐᓄᑦ ᐱᖓᓱᓄᑦ. 
ᑲᒪᓇᖅᐳᖅ ᖃᓄᑎᒋ ᐅᖃᐅᓯᒃᓴᓂ ᐃᔅᓴᒃᑕᐅᔪᓐᓇᕐᓂᖓᓂ 
ᓱᓇᒃᑯᑖᑦ ᐅᖃᐅᓯᐅᒃᑲᓐᓂᖃᑦᑕᖅᑎᓪᓗᒍ 
ᐅᖃᐅᓯᐅᒐᔪᖕᓂᕐᒥ ᐊᒻᒪ ᑕᐃᒪᐃᖏᓐᓇᖅᐸᒃᑐᒥ 
ᖃᐅᔨᓴᖅᑕᐅᓂᖏᓐᓂ.

ᐱᓕᒻᒪᒃᓴᐃᓗᓂ ᒪᒃᑯᒃᑐᓂᑦ ᐊᒻᒪᓗ ᓴᓇᔨᑖᓵᓂᑦ 
ᐃᒪᐃᓐᓂᕐᒧᑦ:

• ᐱᓕᕆᕙᒡᓗᓂ ᐱᓕᕆᐊᒃᓴᓂᑦ ᐊᑦᑕᓇᔾᔭᐃᖅᓯᒪᓗᓂ;
• ᐊᐅᓚᑦᑎᓗᓂ ᓴᓇᔾᔪᑎᓂᑦ ᐊᒻᒪᓗ ᓴᓇᕐᕈᑎᑦ 

ᐊᑦᑕᓇᔾᔭᐃᖅᓯᒪᓗᓂ;
• ᐊᑐᕐᓗᓂ ᐊᒻᒪᓗ ᐋᖅᑭᐅᒪᑎᑦᑎᓗᓂ ᓇᖕᒥᓂᖅ 

ᐋᓐᓂᖅᑕᐃᓕᔾᔪᑏᑦ ᐊᑐᖅᑕᐅᔭᕆᐊᓕᖕᓂᑦ; 
• ᓇᓂᓯᓗᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐅᖃᐅᓯᒃᓴᓂ 

ᑐᕌᖓᔪᓄᑦ ᐱᓕᕆᐊᒥᓄᑦ; ᐊᒻᒪᓗ
• ᒪᓕᖃᑦᑕᕐᓂᐊᖅᑐᑦ ᓴᓇᕝᕕᖕᒥ ᒪᓕᒃᑕᒃᓴᓂᒃ.

ᐱᔭᕆᐊᖃᖅᑎᑕᐅᕗᖅ ᐅᓂᒃᑳᕆᓂᕐᒥ ᒪᒃᑯᒃᑐᓄᑦ ᐊᒻᒪ 
ᓴᓇᔨᑖᓵᖑᔪᓄᑦ ᑭᓱᑦ ᐱᓕᕆᐊᒃᓴᓂ ᐱᓕᕆᔭᕆᐊᖃᙱᓐᓂ 
ᓇᓗᓇᐃᖅᑕᐅᓯᒪᔪᒥ ᐱᓕᒻᒪᒃᓴᓂᖃᙱᓪᓗᑎᒃ 
ᐅᕝᕙᓘᓐᓃᑦ ᐊᔪᖏᓂᕆᔭᖏᓐᓂ, ᓲᕐᓗ ᐊᐅᓚᑦᑎᓂᕐᒥ 
ᓇᓗᓇᐃᖅᑕᐅᓯᒪᔪᓄᑦ ᓴᓇᕐᕈᑕᐅᔪᓄᑦ ᐅᕝᕙᓘᓐᓃᑦ 
ᑲᒪᒋᔭᖃᕐᓂᕐᒥ ᐃᓚᐅᕈᑎᒃᓴᓂᑦ.

ᐱᓯᒪᑦᑎᕙᒡᓗᑎᒃ ᑎᑎᕋᖅᓯᒪᔪᓂ ᑎᑎᖅᑲᖁᑕᐅᔪᓂ ᐊᒻᒪ 
ᖃᐅᑕᒫᖅᓯᐅᑎᓂᒃ ᐱᓕᒻᒪᒃᓴᕐᓂᐅᔪᓂ ᑐᓂᔭᕐᓂᑦ ᐊᑐᓂ 
ᓴᓇᔨᐅᔪᒧᑦ ᑎᑎᕋᐃᕙᒡᓗᑎᑦ:

• ᑭᓇ ᑐᓂᓯᕙ ᐱᓕᒻᒪᒃᓴᕐᓂᐅᔪᒥ;

• ᑭᓱᓂᒃ ᐱᓕᒻᒪᒃᓴᕐᓂᐅᔪᓂ ᐱᓕᕆᐊᖑᓚᐅᖅᐸᑦ;
• ᖃᖓ ᐱᓕᒻᒪᒃᓴᕐᓂᐅᔪᓂ ᐱᓕᕆᐊᖑᓚᐅᖅᐸᑦ;
• ᑎᑎᕋᐅᓯᕐᓄᑦ ᐱᓕᒻᒪᒃᓴᐃᔨᐅᔪᖅ ᐅᒃᐱᕈᓱᑦᑎᐊᕈᓂ 

ᐱᓕᒻᒪᒃᓴᐃᓂᖅ ᐱᔭᕇᕐᓂᖓᓂ;
• ᖃᖓ ᐱᓕᒻᒪᒃᓴᒃᑲᓐᓂᕈᑎᓂ ᐱᓕᒻᒪᒃᓴᐃᓂᐅᔪᒥ 

ᐱᔭᕆᐊᖃᕐᓂᖓᓂ; ᐊᒻᒪᓗ
• ᓇᓗᓇᐃᖅᓯᓂᐅᔪᒥ ᓴᓇᔨᐅᔪᖅ ᐅᒃᐱᕈᓱᑦᑎᐊᕈᓂ 

ᐱᓕᒻᒪᒃᓴᐃᓂᖅ ᐱᔭᕇᕐᓂᖓᓂ.
ᐅᕘᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᑦᑕᕐᓇᖅᑕᐅᓕᒪᓂᕐᒥᓗ ᒪᓕᒃᑕᐅᖁᔭᐅᔪᓄᑦ, ᒪᒃᑯᒃᑐᑦ 
ᓴᓇᔨᐅᔪᑦ 16-ᓂᒃ ᐅᑭᐅᖃᖅᐳᑦ ᐅᖓᑖᓄᓘᓐᓃᑦ 
ᓴᓇᓂᕐᒧᑦ ᐅᑯᓄᖓ ᐃᖅᑲᓇᐃᔭᒃᕕᐅᔪᓄᑦ:

• ᓇᑉᐸᖅᑎᕆᓂᐅᑉ ᐃᓂᖓ;
• ᓴᖅᑭᑎᑦᑎᕙᓪᓕᐊᓂᕐᒥᑦ ᐱᓕᕆᓂᐅᔪᒥ ᕿᔪᖕᓂ 

ᓯᖃᓪᓕᓂᒃ ᐊᓯᖏᓐᓂᓪᓗ ᐃᔾᔪᔪᒧᑦ ᓴᓂᓕᙳᕈᑕᐅᔪᓄᑦ, 
ᓇᐹᖅᑐᓂ ᑭᓪᓗᐃᕝᕕᐅᔪᓂᑦ ᐅᕝᕙᓘᓐᓃᑦ ᕿᔪᓕᕆᓂᕐᒧᑦ 
ᐋᖅᑭᒃᓯᐃᓂᐅᔪᒥ;

• ᓴᖅᑭᑎᑦᑎᕙᓪᓕᐊᓂᕐᒥᑦ ᐱᓕᕆᓂᐅᔪᖅ ᓴᕕᕋᔭᖕᓂ 
ᐲᔭᐅᕝᕕᐅᔪᒥ, ᓴᕕᕋᔭᓕᐅᕐᕕᖕᒥ, ᐋᖅᑭᒃᓯᑦᑎᐊᕐᕕᐅᔪᒥ 
ᐅᕝᕙᓘᓐᓃᑦ ᓴᕕᕋᔭᒃᓴᒧᑦ ᐱᓕᕆᓂᐅᔪᒧᑦ ᐅᕝᕙᓘᓐᓃᑦ 
ᓴᓇᕝᕕᐅᒧᒥ ᐊᐅᓚᑦᑎᓂᕐᒥ;

• ᐃᓂᖃᑦᑎᐊᑎᑦᑐᑦ ᐃᓃᑦ;
• ᓇᐹᖅᑐᓕᕆᓂᖅ ᐅᕝᕙᓘᓐᓃᑦ ᓇᐹᖅᑐᓕᕆᓂᕐᒥ 

ᐊᐅᓚᑦᑎᓂᖅ;
• ᐊᐅᓚᑦᑎᔨᐅᓗᓂ ᐅᐊᔭᓕᖕᓄᑦ 

ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ, 
ᑭᕕᓯᔾᔪᑎᕐᔪᐊᒥ ᐅᕝᕙᓘᓐᓃᑦ ᑭᕕᓯᔾᔪᑎᕋᓛᒥ;

• ᓴᖅᑭᔮᕐᕕᐅᓂᕐᒥᑦ ᐃᓚᐅᕈᑎᒃᓴᒧᑦ 
ᐅᕝᕙᓘᓐᓃᑦ ᓄᓇᒥᙶᖅᑐᓂ ᓴᓇᓯᒪᔪᓂᑦ 
ᐅᓗᕆᐊᓇᖅᑐᒦᑎᑦᑎᔪᓐᓇᖅᑐᒥ 
ᐋᓐᓂᐊᖃᕐᓇᙱᑦᑐᓕᕆᓂᖏᓐᓂ ᐅᕝᕙᓘᓐᓃᑦ 
ᐊᑦᑕᓇᔾᔭᐃᖅᓯᒪᓂᖏᓐᓂ; ᐅᕝᕙᓘᓐᓃᑦ

• ᐆᒻᒪᖅᑯᑎᓄᑦ ᐅᐊᔭᓂᒃ ᓇᑉᐸᖅᑎᕆᓂᖅ ᐅᕝᕙᓘᓐᓃᑦ 
ᐋᖅᑭᐅᒪᑎᑦᑎᓂᕐᒧᑦ.

ᒪᒃᑯᒃᑐᑦ ᓴᓇᔨᐅᔪᑦ 18-ᓂᒃ ᐅᑭᐅᖃᖅᐳᑦ 
ᐅᖓᑖᓄᓘᓐᓃᑦ ᓴᓇᓂᕐᒧᑦ:

• ᐃᖅᑲᓇᐃᔭᕐᕕᖕᒥᑦ ᐊᑭᖕᒥᖕᓂᖓᓄᑦ ᓴᓇᔨᐅᓗᓂ;
• ᐃᑭᐊᖅᖠᒥᐅᑕᐅᑉ ᐱᓕᕆᓂᖏᓐᓂᑦ; 
• ᐅᔭᕋᐅᔭᓕᕆᓂᕐᒥ ᐱᓕᕆᓂᐅᔪᒥ; ᐅᕝᕙᓘᓐᓃᑦ
• ᐊᑐᕆᐊᖃᖅᑎᓪᓗᒋᑦ ᓯᓚᒥᒃ− ᑐᓂᓯᓂᐅᔪᒥ 

ᐊᓂᖅᓵᖅᑑᑎᒥᒃ.

ᑭᒃᑰᕙᑦ ᒪᒃᑯᒃᑐᑦ ᐊᒻᒪᓗ 
ᓴᓇᔨᑖᓵᑦ?
ᒪᒃᑯᒃᑐᖅ ᐃᖅᑲᓇᐃᔭᖅᑎ ᓴᓇᔨᐅᕗᖅ 
ᐊᑯᓐᓂᖓᓂ ᐅᑭᐅᓕᖕᓂ 14−ᒥ ᐊᒻᒪᓗ 25−ᒧᑦ.

ᓄᑖᒥ ᓴᓇᔨᐅᔪᒥ ᖃᓄᑐᐃᓐᓇᖅ ᐅᑭᐅᓕᖕᒥ, ᐊᒻᒪ 
ᐃᓚᖃᖅᑐᒥ ᓴᓇᔨᐅᔪᓂ ᐃᒪᐃᑦᑐᓄᑦ:

• ᓄᑖᖑᔪᖅ ᐃᖅᑲᓇᐃᔭᕐᕕᖕᒧᑦ;

• ᓵᙵᔪᓄᑦ ᐅᓗᕆᐊᓇᖅᑐᓂᑦ ᐊᓯᔾᔨᖅᓯᒪᔪᓂ 
ᐅᕝᕙᓘᓐᓃᑦ ᐱᕙᓪᓕᐊᑎᑕᐅᓯᒪᔪᓂ 
ᐃᖅᑲᓇᐃᔭᖅᑎᓪᓗᒋᑦ ᐅᕝᕙᓘᓐᓃᑦ 
ᐃᖅᑲᓇᐃᔭᙱᑎᓪᓗᒋᑦ;

• ᓴᓇᔨᐅᔪᖅ ᐅᑎᖅᑐᒥ ᐊᑯᓂᐅᔪᒥ 
ᕿᑲᕐᓂᐅᔪᒥ, ᓲᕐᓗ ᐊᖓᔪᖅᑳᙳᓵᖅᑐᒧᑦ 
ᕿᑲᕐᓂᐅᔪᒧᑦ;

• ᓄᑖᒥᒃ ᐃᖅᑲᓇᐃᔭᕐᕕᖕᒥ 
ᐅᕝᕙᓘᓐᓃᑦ ᐃᓂᐅᔪᒥ 
ᐊᔾᔨᒋᙱᑕᖓᓂ ᐊᑦᑕᕐᓇᖅᑐᖃᖅᑐᓂ 
ᐃᖅᑲᓇᐃᔭᕐᕕᒋᓚᐅᖅᑕᒥᓂᑦ;

• ᓴᓇᔨᐅᔪᖅ ᓄᑖᖑᔪᒥ ᓄᓇᒧᑦ, ᐊᒻᒪ 
ᐊᔾᔨᒋᙱᑕᖓᓂ.

ᐱᔪᓐᓇᐅᑎᖏᑦ ᐊᒻᒪᓗ 
ᐱᔭᒃᓴᕆᔭᖏᑦ
ᑭᒃᑯᓕᒫᑦ ᐱᔪᓐᓇᕐᓂᖃᖅᐳᑦ ᐊᑦᑕᓇᙱᑦᑐᒥ 
ᐃᖅᑲᓇᐃᔭᕐᓂᕐᒧᑦ ᐊᕙᑎᐅᔪᒥ, ᓯᕗᓪᓕᖅᐹᖑᒐᓗᐊᕈᓂ 
ᐅᓪᓗᖓᓂ ᐃᖅᑲᓇᐃᔮᕆᔭᕐᓄᑦ ᐅᕝᕙᓘᓐᓃᑦ 
ᑭᖑᓪᓕᖅᐹᖓᓂ. ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᕐᕕᖕᒥ 
ᐊᓯᖏᓄᑦ ᑐᓴᐅᒪᔭᐅᔭᕆᐊᓕᒃ ᑲᒪᒋᔭᖃᕐᓂᐅᔪᒥ 
ᐃᓚᖃᖅᑐᒥ ᑕᒪᒃᑭᓂ ᑭᒡᓕᐅᔪᓂᑦ ᑲᑐᔾᔨᖃᑎᒌᖑᔪᓄᑦ. 
ᓇᖕᒥᓂᖃᖅᑎᐅᔪᓂ, ᑎᑎᕋᕐᕕᖕᒥ ᐊᖓᔪᖅᑳᑦ, 
ᐊᐅᓚᑦᑎᔨᐅᔪᓂᑦ, ᓯᕗᓂᐊᓂ−ᐱᓕᕆᐊᖑᔪᓄᑦ 
ᑲᒪᔨᐅᔪᓄᑦ ᐃᖅᑲᓇᐃᔭᖅᑎᑖᕆᔭᐅᓵᖅᑐᓄᑦ, ᑭᒃᑯᓕᒫᑦ 
ᐱᓕᕆᖃᑎᒌᒋᐊᖃᖅᐳᑦ ᐱᑎᑦᑎᑦᑕᐃᓕᒪᓂᕐᒧᑦ 
ᐋᓐᓂᕐᓂᐅᔪᒥᑦ ᐊᒻᒪ ᐋᓐᓂᐊᕐᓇᒥᒃ ᐃᖅᑲᓇᐃᔭᕐᕕᖕᒥ. 
ᑖᓐᓇ ᐊᓯᖏᓄᑦ ᑐᓴᐅᒪᔭᐅᔭᕆᐊᓕᒃ ᑲᒪᒋᔭᖃᕐᓂᖅ 
ᐃᖅᑲᓇᐃᔭᕐᕕᖕᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᒪᔭᐅᕗᖅ 
ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ (IRS), 
ᐊᒻᒪᓗ ᐱᒻᒪᕆᐅᓂᐅᕗᖅ ᑕᐃᑲᙵᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒃᑕᐅᔭᕆᐊᓖᑦ ᓴᓇᔭᐅᓯᒪᓂᖏᓐᓂ.

ᐱᕙᓪᓕᐊᑎᑦᑎᓂᕐᒧᑦ ᐱᓕᕆᑦᑎᐊᖅᑐᒥ ᐊᒻᒪ 
ᓴᙱᔪᒥᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᐅᔪᒥ 
ᓴᓇᔨᐅᔪᑦ ᐊᔭᐅᕆᔭᐅᓗᑎᒃ ᐅᖃᓪᓚᐅᓯᖃᕐᓂᖏᓐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ, ᐅᖃᐅᔾᔨᓪᓗᐊᖅᐳᑎᑦ ᒪᒃᑯᒃᑐᓂ 
ᐊᒻᒪ ᓴᓇᔨᑖᓵᓂᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐱᓕᕆᐊᒃᓴᖏᓐᓂᑦ ᐃᖅᑲᓇᐃᔭᕐᕕᖕᒥ. ᐅᖃᐅᔾᔪᕐᒥᓗᒋᑦ 
ᑲᒪᒋᔭᐅᔭᕆᐊᖃᖅᐸᒃᑕᖏᑦ ᐃᖅᑲᓇᐃᔭᖅᑎᖁᑎᓕᖕᒧᑦ 
ᐊᒻᒪ ᑲᒪᔨᐅᔪᒧᑦ ᐃᑲᔪᕐᓂᕐᒧᑦ ᑐᓂᓯᓂᖏᓐᓂ ᐊᒻᒪ 
ᐋᖅᑭᐅᒪᑎᑦᑏᓐᓇᕐᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᓕᕆᓂᕐᒧᑦ ᐊᕙᑎᐅᔪᒥ.

ᐱᒻᒪᕆᐅᕗᖅ ᒪᒃᑯᒃᑐᑦ ᐃᖅᑲᓇᐃᔭᖅᑏᑦ ᐃᒃᐱᒍᓱᖕᓂᖏᓐᓂ 
ᐅᖃᕈᓐᓇᕐᓂᖏᓐᓂ ᐊᒻᒪ ᐊᐱᖅᓱᖅᐸᒡᓗᑎᒃ. ᖃᐅᔨᓴᕐᓂᖅ 
ᑕᑯᒃᓴᐅᑎᑦᑎᕗᖅ ᐃᖅᑲᓇᐃᔭᕐᕕᖕᒥ ᒪᒃᑯᒃᑐᓂ 
ᐃᖅᑲᓇᐃᔭᖅᑏᑦ ᐊᔭᐅᕆᔭᐅᕙᖕᓂᖏᓐᓂ ᐅᖃᓪᓚᖕᓂᕐᒧᑦ 
ᐋᓐᓂᕐᓂᖃᙱᓐᓂᖅᓴᐅᓲᖑᕗᑦ.

ᑕᒪᕐᒥᒃ ᓴᓇᔩᑦ, ᐃᓱᒪᒋᓇᒍ ᐅᑭᐅᖏᑦ ᐅᕝᕙᓘᓐᓃᑦ 
ᐱᓕᕆᓕᒪᓂᖏᓐᓂ, ᐱᔪᓐᓇᐅᑎᖃᖅᐳᑦ 
ᐃᖅᑲᓇᐃᔭᕐᓂᖏᓐᓂ ᐊᑦᑕᓇᙱᑦᑐᒥ ᐊᒻᒪ 
ᖃᓄᐃᙱᑦᑎᐊᖅᑐᒥ ᐊᕙᑎᐅᔪᒥ. ᐱᒻᒪᕆᐅᕗᖅ 
ᐅᖃᐅᔾᔨᓂᕐᒥ ᓴᓇᔨᓂᑦ ᐱᖓᓱᓂ ᐊᑦᑎᓂᖅᐹᒥ 
ᐱᔪᓐᓇᐅᑎᖏᓐᓂ ᐊᑐᖅᑕᐅᕙᒃᑐᓂ ᑕᒪᒃᑭᓄᑦ 
ᑲᓇᑕᒥᐅᑕᓄᑦ ᓴᓇᔨᐅᔪᓄᑦ.

ᐱᔪᓐᓇᐅᑎᖃᕐᓂᖅ ᖃᐅᔨᒪᓂᕐᒧᑦ. 
ᓴᓇᔨᐅᔪᑦ ᐱᔪᓐᓇᐅᑎᖃᖅᐳᑦ ᐅᖃᐅᔾᔪᖅᑕᐅᓂᕐᒥ 
ᑕᒪᒃᑭᓂ ᐊᒻᒪ ᐱᑕᖃᑐᐃᓐᓇᕆᐊᓕᖕᓂ ᐊᑦᑕᕐᓇᕐᓂᐅᔪᓂ 
ᐃᖅᑲᓇᐃᔭᕐᕕᖕᒥ, ᐃᓚᖃᖅᑐᒥ ᐊᑦᑕᓇᖅᑐᓂ ᓱᓇᒃᑯᑖᓂᑦ, 
ᓴᓇᕐᕈᑎᓂᑦ ᐊᒻᒪ ᐃᓂᐅᔪᓂ ᑎᑎᕋᕐᕕᖕᒥ ᐅᕝᕙᓘᓐᓃᑦ 
ᐃᖅᑲᓇᐃᔭᕐᕕᒋᔭᖏᑕ ᐃᓂᐊᓂ. ᑖᓐᓇ ᑐᑭᓕᒃ 
ᖃᐅᔨᒪᓂᕐᒥ ᑭᓱᓂᒃ ᐱᔭᕆᐊᖃᕐᓂᖏᓐᓂ ᐃᖅᑲᓇᐃᔮᒧᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ, ᓲᕐᓗ: ᐊᑦᑕᓇᔾᔭᐃᖅᓯᒪᓂᕐᒥ 
ᐱᓕᕆᓂᕐᒧᑦ ᖃᓄᐃᓕᐅᕈᑎᓂᑦ, ᐱᓕᒻᒪᒃᓴᐃᓂᕐᒥ 
ᓇᓗᓇᐃᖅᓯᓂᕐᒧᑦ ᐊᒻᒪᓗ ᐅᐸᒃᑕᐃᓕᒪᓂᕐᒧᑦ 
ᐊᑦᑕᕆᔭᐅᔪᓂ ᐃᖅᑲᓇᐃᔭᕐᕕᖕᒥ, ᖃᓄᐃᑦᑕᕆᐊᖃᕐᓂᕐᒥ 
ᐋᓐᓂᕐᓂᖃᕈᓂ ᐅᕝᕙᓘᓐᓃᑦ ᖃᓄᐃᓐᓂᐅᔪᒥ, ᓇᒥ 
ᓇᓂᓯᓂᕐᒧᑦ ᐋᓐᓂᖅᑐᓄᑦ ᐱᖁᑕᐅᔪᓄᑦ, ᓇᓕᐊᑦ 
ᓴᓇᕝᕕᐅᑉ ᐃᓂᐊᓂ ᐅᐸᒃᑕᐅᔭᕆᐊᖃᙱᑦᑐᓂ, ᐊᒻᒪᓗ 
ᐊᑐᑦᑎᐊᕆᐊᖃᕐᓂᕐᒥ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ.

ᐱᔪᓐᓇᐅᑎᖃᕐᓂᖅ ᐃᓚᐅᓂᕐᒧᑦ. 
ᓴᓇᔨᐅᔪᑦ ᐱᔪᓐᓇᐅᑎᖃᖅᐳᑦ 
ᐃᓚᐅᖃᑕᐅᓂᕐᒥ ᓴᐳᔾᔨᓯᒪᓂᐅᔪᒥ ᓇᖕᒥᓂᖅ 

ᑕᒪᕐᒥᒃ ᓴᓇᔨᐅᔪᑦ, ᐃᓱᒪᒋᓇᒍ ᐅᑭᐅᖓᑦ 
ᐱᓕᕆᓕᒪᓂᖓᓐᓂᓘᓐᓃᑦ, ᖃᔅᓯᒐᓚᖕᓂ 
ᐱᔪᓐᓇᕐᓂᖃᖅᐳᑦ ᐱᔾᔪᑎᖃᖅᑐᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᓪᓗᒋᑦ, 
ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᓂᕐᒧᑦ, 
ᐱᔪᓐᓇᐅᑎᖃᕐᓂᖅ ᖃᐅᔨᒪᓂᕐᒧᑦ, 
ᐊᒻᒪ ᐱᔪᓐᓇᐅᑎᖃᕐᓂᖅ ᐃᓚᐅᓂᕐᒧᑦ. 
ᐱᒻᒪᕆᐅᕗᖅ ᐅᖃᐅᔾᔨᓂᕐᒥ ᒪᒃᑯᒃᑐᓂᑦ 
ᐃᖅᑲᓇᐃᔭᖅᑎᓂᑦ ᐱᖓᓱᓂ ᐊᑦᑎᓂᖅᐹᒥ 
ᐱᔪᓐᓇᐅᑎᐅᔪᓂ ᐊᑑᑎᖃᖅᑐᓄᑦ 
ᑕᒪᒃᑭᓄᑦ ᑲᓇᑕᒥᐅᑕᓄᑦ ᓴᓇᔨᐅᔪᓄᑦ.



10           ᒪᒃᑯᒃᑐᑦ ᐊᒻᒪᓗ ᓴᓇᔨᑖᓵᖅ ᐊᑦᑕᓇᔾᔭᐃᖅᓯᒪᓂᕐᒥ ᐱᓕᒻᒪᒃᓴᐃᓂᕐᒥᑦ | ᐊᑐᖅᑕᐅᔪᓐᓇᖅᑐᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᖁᑎᓕᖕᓄᑦ  

ᐋᓐᓂᐊᖃᕐᓇᙱᑦᑐᓕᕆᓂᖏᓐᓂ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᖏᓐᓄᑦ. ᐃᓚᖃᕈᓐᓇᖅᐳᖅ ᐊᐱᖅᓱᕐᓂᕐᒥ, 
ᐃᒪᐃᖁᔨᓂᐅᓇᔭᖅᑐᓂ, ᐅᓂᒃᑳᕆᓗᓂ ᐊᑦᑕᓇᖅᑐᓂ 
ᐱᓕᕆᓂᕐᒧᑦ ᐊᑐᖅᑕᐅᔪᓂ ᐊᒻᒪ ᖃᓄᐃᓕᖓᓂᐅᔪᓂ, 
ᐅᕝᕙᓘᓐᓃᑦ ᐃᓚᐅᖃᑕᐅᓗᓂ ᑲᑎᙵᔪᓂ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ (JOHSC).

ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᓂᕐᒧᑦ 
ᐊᑦᑕᓇᖅᑐᓂᖅ ᐃᖅᑲᓇᐃᔮᓂᐅᒐᔪᒃᐳᖅ. ᓴᓇᔨᐅᔪᑦ 
ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᓂᕐᒧᑦ ᐱᓕᕆᓂᕐᒥ 
ᐊᐱᕆᔭᐅᒍᑎᒃ ᐱᓕᕆᐊᒃᓴᒥ ᐱᓕᕆᖁᔭᐅᓗᑎᒃ 
ᐅᒃᐱᕈᓱᒃᑯᑎᒃ ᐅᓗᕆᐊᓇᕋᓱᒋᔭᐅᓗᓂ 
ᐋᓐᓂᐊᖃᕐᓇᙱᑦᑐᓕᕆᓂᖏᓐᓄᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᖏᓐᓄᑦ ᐃᒻᒥᖕᓄᑦ ᐊᓯᖏᓐᓄᓪᓘᓐᓃᑦ. 

ᐃᖅᑲᓇᐃᔭᖅᑎᖁᑎᓕᒃ ᐃᓂᖅᑎᕆᔭᕆᐊᖃᙱᓚᖅ 
ᓴᓇᔨᐅᔪᒥ ᐊᑐᕐᓂᖓᓂ ᐱᔪᓐᓇᐅᑎᖃᕐᓂᖓᓂ 
ᐋᒃᑳᕈᓐᓇᓂᕐᒧᑦ ᐊᑦᑕᓇᖅᑐᓂ ᐱᓕᕆᓂᐅᔪᒥ. ᐅᓇ 
ᐱᓕᕆᓂᐅᔪᖅ ᐃᓚᖃᖅᐳᖅ ᓄᖅᑲᕐᓂᕐᒥ ᐱᓕᕆᐊᖑᔪᒥ 
ᐅᕝᕙᓘᓐᓃᑦ ᑲᑎᙵᓂᐅᔪᓂ ᐱᓕᕆᐊᒃᓴᓂ 
ᑭᓯᐊᓂ ᐃᖅᑲᓇᐃᔭᖅᑎᖁᑎᓕᒃ ᐱᓕᕆᓂᖃᕈᓂ 
ᐱᓕᕆᐊᖑᔭᕆᐊᓕᖕᓂ ᑭᐅᓂᕐᒧᑦ ᐊᑲᐅᙱᓕᐅᕈᑕᐅᔪᒥ 
ᐊᒻᒪ ᓈᒻᒪᒋᔭᐅᓕᕐᓗᓂ ᓴᓇᔨᒧᑦ, ᐅᕝᕙᓘᓐᓃᑦ ᑲᑎᙵᔪᓂ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ ᖃᐅᔨᓴᖅᓯᒪᒍᓂ 
ᐱᓕᕆᐊᖑᔪᒥ ᐊᒻᒪ ᐅᖃᐅᔾᔪᕐᓗᒋᑦ ᓴᓇᔨᐅᔪᒥ ᐊᓯᐊᒎᖅᑐᒥ.

ᐃᓚᖃᖅᑐᒥ ᐅᑯᓂᖓ ᐱᖓᓱᓂ ᐊᑦᑎᓂᖅᐹᒥ 
ᐱᔪᓐᓇᐅᑎᖃᕐᓂᕐᓂ, ᐃᖅᑲᓇᐃᔭᖅᑎᖁᑎᓕᑦ, ᑲᒪᔨᑦ 
ᐊᒻᒪᓗ ᐃᖅᑲᓇᐃᔭᖅᑏᑦ ᒪᓕᒐᑎᒍᑦ ᑲᒪᒋᔭᖃᖅᐳᑦ 
ᑎᑭᐅᑎᓂᖃᖅᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᕐᕕᖕᒥ.

ᐃᖅᑲᓇᐃᔭᖅᑎᖁᑎᓕᐅᑉ 
ᐱᔭᒃᓴᕆᔭᖏᑦ
ᓴᓇᔨᒋᔭᐅᓗᑎᑦ ᓄᓇᑦᓯᐊᕐᒥ ᐅᕝᕙᓘᓐᓃᑦ ᓄᓇᕗᒻᒥ, 
ᒪᓕᒐᑎᒍᑦ ᑲᒪᒋᔭᖃᖅᐳᑎᑦ ᑐᓂᓯᓂᕐᒥ ᐃᖅᑲᓇᐃᔭᖅᑎᖕᓂᑦ 
ᐊᒻᒪᓗ ᑳᓐᑐᕌᒃᑎᐅᔪᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᕐᕕᖕᒥ. ᑕᒪᓐᓇ ᑐᑭᖃᖅᐳᖅ ᒪᓕᖕᓂᕐᒥ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒃᑕᐅᔭᕆᐊᓕᖕᓂᑦ, ᑐᓂᓯᓂᕐᒧᑦ ᓈᒻᒪᒃᑐᒥ 
ᑲᒪᒋᔭᐅᓂᖓᓂ, ᐊᒻᒪ ᓇᓗᓇᐃᖅᓯᓂᕐᒥ ᑕᒪᒃᑭᑦ 

ᐃᖅᑲᓇᐃᔭᖅᑎᐅᔪᑦ, ᐱᖢᐊᖅᑐᒥ ᒪᒃᑯᒃᑐᑦ ᐃᖅᑲᓇᐃᔭᖅᑏᑦ, 
ᐱᔭᕆᐊᓕᖕᒥᓂ ᐱᓕᒻᒪᒃᓴᖅᓯᒪᓗᑎᒃ, ᐱᓕᕆᔾᔪᑎᓂᑦ 
ᐊᒻᒪ ᐊᔭᐅᕆᓂᐅᔪᒥ ᐱᓕᕆᓂᖏᓐᓂ ᐱᓕᕆᐊᒃᓴᒥᓂ 
ᐊᑦᑕᓇᙱᓪᓗᓂ. 

ᐃᖅᑲᓇᐃᔭᖅᑎᖁᑎᓕᑦ ᐅᑯᓂᖓ ᑲᒪᒋᔭᖃᖅᐳᑦ:

• ᑐᓂᓯᓗᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᕐᕕᖕᒥ.

• ᓇᓗᓇᐃᖅᓯᓗᓂ ᐊᔾᔨᖏᓐᓂ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᕐᓂᑦ ᐊᒻᒪ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ 
ᐊᑐᐃᓐᓇᐅᓂᖏᓐᓂ ᑕᑯᔭᐅᔪᓐᓇᕐᓗᑎᒃ ᐃᓂᐅᔪᒥ 
ᐃᖅᑲᓇᐃᔭᕐᕕᖓᓐᓂ. ᒪᓕᒐᓕᐊᖑᔪᑦ ᐊᑐᐃᓐᓇᐅᕗᑦ 
ᑕᑯᒋᐊᕈᓐᓇᕐᓂᕐᓄᑦ ᖃᕋᓴᐅᔭᑎᒍᑦ.

• ᓇᓗᓇᐃᖅᓯᓂᖅ ᐅᓗᕆᐊᓇᕈᑕᐅᔪᓂ ᐃᖅᑲᓇᐃᔭᕐᕕᖕᒥ 
ᐊᒻᒪᓗ ᖃᐅᔨᓴᐃᓂᕐᒥ ᐅᓗᕆᐊᓇᕐᓂᖓᓂ ᐋᓐᓂᕐᓂᐅᔪᒥᑦ 
ᐃᓚᒋᔭᐅᔪᓂ ᐅᑯᓄᖓ ᐊᑦᑕᕐᓇᖅᑐᓄᑦ.

• ᖃᐅᔨᓴᕐᓂᖅ ᐊᑦᑕᕆᔭᐅᔪᒥ ᐅᓂᒃᑳᕆᓂᕐᒥᑦ ᐱᐅᓯᖏᓐᓂᑦ.
• ᓇᓗᓇᐃᖅᓯᓗᓂ ᓴᓇᔨᐅᔪᑦ ᐊᒻᒪ ᑲᒪᔨᖏᑦ 

ᓈᒻᒪᒃᑐᒥ ᐱᓕᒻᒪᒃᓴᖅᓯᒪᓂᖏᓐᓂ ᑕᒪᒃᑭᓂ 
ᐱᓕᕆᐊᖑᓂᐅᔪᓄᑦ ᐱᔭᕆᐊᓕᖕᓂ 
ᓴᐳᔾᔨᓯᒪᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᖓᓐᓂ, 
ᐊᑦᑕᓇᔾᔭᐃᖅᓯᒪᓂᖏᓐᓄᑦ ᐊᒻᒪ 
ᖃᓄᐃᙱᑦᑎᐊᕐᓂᖏᓐᓄᑦ.

• ᐱᓯᒪᕙᒡᓗᓂ ᑎᑎᕋᖅᓯᒪᔪᓂ ᑎᑎᖅᑲᖁᑕᐅᔪᓂ 
ᐱᓕᒻᒪᒃᓴᐃᓂᕐᓂ, ᐅᓂᒃᑳᕆᔪᒥᒃ ᑭᓇ, ᑭᓱᒧᑦ, ᓇᒥ, ᐊᒻᒪ 
ᖃᖓᓂ.

ᐃᖅᑲᓇᐃᔭᖅᑎᖁᑎᓕᐅᓗᓂ, ᑐᕌᖓᓂᓕᖕᒥ 
ᑲᒪᒋᔭᒃᓴᖃᖅᐳᑎᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑭᒃᑯᓕᒫᓂᒃ ᐃᖅᑲᓇᐃᔭᕐᕕᖕᓂᑦ. 
ᑐᕌᖓᓂᓕᖕᒥ ᑎᓕᐅᕆᔪᓐᓇᖅᐳᑎᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖃᕐᕕᒋᔭᖃᕐᓂᕐᒥᑦ 
ᐊᒻᒪ ᐊᑐᖅᑕᐅᕙᒃᑐᓂ ᒪᒃᑯᒃᑐᓄᑦ 
ᐃᖅᑲᓇᐃᔭᕐᕕᖕᓂ. ᐱᕕᒃᓴᖃᑦᑎᐊᕐᓂᒻᒪᕆᐊᓘᕗᖅ 
ᐊᒃᑐᐃᓂᕐᒥ ᐊᓯᔾᔨᕐᓂᐅᔪᓄᑦ ᐃᖅᑲᓇᐃᔭᕐᕕᖕᓂ 
ᐊᒻᒪ ᓄᓇᓕᖕᓂᑦ ᒫᓐᓇᒧᑦ ᐊᒻᒪ ᓯᕗᓂᒃᓴᒧᑦ.

• ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᖅᑏᑦ 
ᓴᖅᑭᔮᕐᕕᐅᙱᓐᓂᖓᓐᓂ ᐸᕝᕕᓵᕆᓂᕐᒧᑦ ᐱᔾᔪᑎᖃᖅᑐᒧᑦ 
ᐱᓕᕆᐊᖑᓂᐅᔪᓂ ᐅᕝᕙᓘᓐᓃᑦ ᖃᓄᐃᓐᓂᐅᔪᓂ 
ᓴᖅᑭᑦᑐᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖓᓄᑦ.

• ᓴᖅᑭᑎᑦᑎᓗᓂ ᐊᒻᒪᓗ ᐋᖅᑭᐅᒪᑎᑦᑎᓗᓂ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒥ ᐃᓚᖃᖅᑐᒥ 
ᑎᑎᕋᖅᓯᒪᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᐊᒐᕐᒥ ᐊᒻᒪᓗ ᐱᐅᓯᖏᓐᓂᑦ 
ᖃᐅᔨᓴᐃᓂᕐᒧᑦ ᖃᓄᐃᓐᓂᐅᔪᓄᑦ, ᐅᓗᕆᐊᓇᖅᑐᓂ 
ᖃᓄᐃᓐᓂᐅᔪᓄᑦ ᐊᒻᒪᓗ ᐱᓕᕆᓂᕐᓄᑦ ᐋᒃᑳᕐᓂᐅᔪᓄᑦ.

• ᐃᑲᔪᖅᓱᐃᓗᓂ ᑲᒪᔨᐅᔪᓂᑦ, ᑲᑎᙵᔪᓂ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ ᐃᓚᒋᔭᐅᔪᓂᑦ 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨᐅᔪᓄᑦ, ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᖃᓄᐃᓕᐅᕐᓂᐅᔪᓄᑦ.

• ᖃᓄᐃᓕᐅᕐᓂᖃᕐᓗᓂ ᓴᓇᔨᐅᔪᒥ ᐅᕝᕙᓘᓐᓃᑦ ᑲᒪᔨᐅᔪᒥ 
ᐃᓕᖕᓄᑦ ᐅᖃᐅᔾᔨᒍᓂ ᐱᑕᖃᑐᐃᓐᓇᕆᐊᓕᖕᒥ 
ᐊᑦᑕᕐᓇᖅᑐᒥ ᖃᓄᐃᓐᓂᐅᔪᒧᑦ. ᑕᒪᓐᓇ ᑐᑭᖃᖅᐳᖅ 
ᓈᒻᒪᒃᑐᒥ ᑭᐅᓂᕐᒥ ᖃᓄᐃᓐᓂᐅᔪᒥ, ᐃᓚᖃᕈᓐᓇᖅᑐᒥ 
ᐲᖅᓯᓂᕐᒧᑦ ᐊᑦᑕᕆᔭᐅᔪᒥ, ᑐᓂᓯᓗᓂ ᖄᒃᑲᓐᓂᐊᒍᑦ 
ᐱᓕᒻᒪᒃᓴᐃᓂᕐᒥ, ᐃᓇᖏᖅᓯᓂᕐᒥ ᓴᓇᕐᕈᑎᓂᑦ 
ᐃᓚᐅᕈᑎᒃᓴᓂᓘᓐᓃᑦ, ᓴᓇᓗᓂ ᐊᑐᐊᒐᕐᒥ/
ᐱᓕᕆᔾᔪᓯᐅᔪᒥᒃ ᐅᕝᕙᓘᓐᓃᑦ ᐊᓯᖓᓂ ᐱᓕᕆᓂᐅᔪᒥ 
ᐊᐅᓚᑦᑎᓂᕐᒧᑦ ᐊᑦᑕᕆᔭᐅᔪᒥ.

• ᐱᒋᐊᖅᑎᑦᑎᓂᖅ ᐃᕐᙲᓐᓇᑲᐅᑎᒋᒥ ᖃᐅᔨᓴᐃᓂᕐᓂᑦ 
ᖃᓄᐃᓐᓂᐅᔪᓄᑦ.

• ᐃᕐᙲᓐᓇᑲᐅᑎᒋ ᐅᖃᐅᓯᕆᓗᒋᑦ ᑐᖁᔪᑦ, 
ᐱᒻᒪᕆᐅᔪᓂ ᐋᓐᓂᕐᓂᐅᔪᓂᑦ ᐊᒻᒪᓗ ᐅᓗᕆᐊᓇᖅᑐᓂ 
ᖃᓄᐃᓐᓂᐅᔪᓂᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ.

• ᑐᓂᓯᓗᓂ ᓈᒻᒪᒃᑐᒥ ᐋᓐᓂᕐᓂᐅᔪᒧᑦ ᐃᒡᓗᖁᑎᖏᓐᓂᑦ 
ᐊᒻᒪ ᐱᔨᑦᑎᕋᕐᓂᕐᒧᑦ, ᐃᓚᖃᖅᑐᒥ ᐱᐅᓯᖏᓐᓂᑦ 
ᐃᑭᑦᑐᖃᑳᓪᓚᖕᓂᕈᓂ ᐊᒻᒪ ᐊᓯᖏᓐᓂ ᑐᐊᕕᕐᓇᕐᓂᐅᔪᓄᑦ.

• ᑐᓂᓯᓗᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ ᐱᔭᕆᐊᖃᕈᓂ.
• ᖃᐅᔨᒪᓗᓂ ᐊᒻᒪ ᒪᓕᒡᓗᓂ ᒪᓕᒐᓕᐊᖑᔪᓂ ᐊᑐᖅᑐᒥ 

ᐃᓂᐅᔪᒥ ᐃᖅᑲᓇᐃᔮᖃᕐᓂᕐᒧᑦ. ᐊᕕᒃᓯᒪᓂᖓ 3 ᐃᓚᖓ 
14−ᒥ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐱᓗᐊᖅᑐᒥ ᑭᐅᓂᖓᓂ ᐃᖅᑲᓇᐃᔮᖑᔪᒧᑦ ᒪᒃᑯᒃᑐᓄᑦ.

• ᑲᒪᔨᓕᒫᑦ ᐱᓕᕆᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᑕᐅᓯᒪᔪᒥ 
ᑲᒪᔨᐅᓂᕐᒧᑦ ᐱᓕᒻᒪᒃᓴᐃᓂᐅᔪᒥ ᐃᓕᓐᓂᐊᕐᓂᕐᒥᑦ.

ᑲᒪᔨᐅᔫᑉ ᐱᔭᒃᓴᕆᔭᖏᑦ
ᑲᒪᔨᐅᔪᑦ ᐱᓕᕆᓲᖑᕗᑦ ᐱᓪᓚᕆᐅᔪᒥᒃ ᐊᑐᕐᓂᖃᐅᑎᒥᒃ 
ᐱᓕᒻᒪᒃᓴᐃᓂᕐᒥ, ᐃᓕᓐᓂᐊᖅᑎᑦᑎᓂᕐᒥ ᐊᒻᒪ 
ᐊᔪᕆᖅᓱᐃᓂᕐᒥ ᒪᒃᑯᒃᑐᓂ ᐊᒻᒪ ᓴᓇᔨᑖᓵᓂᑦ, 
ᓯᕗᓪᓕᖅᐹᖑᒐᔪᖕᒪᑕ ᐃᓄᖕᒥ ᐊᑐᐃᓐᓇᐅᔪᒥ ᑐᓂᓯᓂᕐᒧᑦ 
ᑐᕌᖅᑎᑦᑎᓂᐅᔪᒥ ᓴᓇᔨᐅᔪᒧᑦ. ᐃᖅᑲᓇᐃᔭᖅᑎᖁᑎᓕᒃ 
ᐱᔪᓐᓇᖅᑎᑦᑎᓲᖑᕗᖅ ᑲᒪᔨᐅᔪᒥ ᑲᒪᕙᒡᓗᓂ ᐅᕝᕙᓘᓐᓃᑦ 
ᑎᓕᐅᕆᕙᒡᓗᓂ ᓴᓇᔨᓂᑦ.

ᑲᒪᔨᐅᔪᑦ ᐱᓕᕆᓲᖑᒋᕗᑦ ᓯᕗᓪᓕᖅᐸᐅᓪᓗᓂ ᓴᐳᔾᔨᓂᐅᔪᒥ 
ᓇᐅᑦᑎᖅᓱᕐᓂᕐᒧᑦ ᐃᖅᑲᓇᐃᔭᖅᑎᐅᑉ ᖃᐅᑕᒫᒥ 
ᐱᓕᕆᓂᕐᒧᑦ ᐊᑐᖅᐸᒃᑕᖏᓐᓂ. ᐅᔾᔨᕈᓱᒃᑲᓗᐊᕈᑎᒃ 
ᐋᒃᑲᓘᓐᓃᑦ, ᑲᒪᔨᐅᔪᑦ ᐊᖏᐸᓗᒃᑐᒥ ᑎᓕᐅᕆᓂᖃᖅᐳᑦ 
ᖃᓄᖅ ᓴᓇᔨᐅᔪᑦ ᐃᓕᖅᑯᓯᖃᖅᐸᖕᓂᖏᓐᓂ 
ᐃᖅᑲᓇᐃᔭᕐᕕᖕᒥ. ᑲᒪᔨᐅᔪᑦ ᐊᔭᐅᕆᓪᓗᐊᖅᐳᑦ ᐊᒻᒪ 
ᐃᑲᔪᖅᓱᐃᓗᑎᒃ ᐊᑦᑕᓇᙱᑦᑐᒥ ᐃᖅᑲᓇᐃᔭᕐᕕᖕᒥ 
ᐃᓕᖅᑯᓯᐊᓂᑦ.

ᑲᒪᔨᓕᐅᓪᓗᑎᒃ ᓯᕗᓕᐅᖅᑎᐅᓂᕐᒥ ᐱᓕᕆᐊᖓᓂ, 
ᐱᒻᒪᕆᐅᕗᖅ ᑐᓂᓯᓂᕐᒥ ᖃᐅᔨᒪᓂᐅᔪᒥ, 
ᐊᔪᙱᓐᓂᐅᔪᓂ ᐊᒻᒪ ᐃᓕᖅᑯᓯᖃᕐᕕᒋᔭᒥᓂᑦ 
ᐃᑲᔪᕐᓂᕐᒧᑦ ᑎᑭᐅᑎᓂᖏᓐᓄᑦ ᑲᒪᒋᔭᕆᐊᓕᖏᓐᓂᑦ. 
ᐃᑲᔪᑦᑎᐊᒃᑲᓐᓂᕈᓐᓇᕐᓂᐊᖅᐳᑦ ᑲᑐᔾᔨᖃᑎᒌᖑᔪᓂ 
ᐋᖅᑭᒃᓯᓂᖏᓐᓂ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 
ᐱᐅᔪᒥᒃ ᐃᖅᑲᓇᐃᔭᕐᕕᖕᒧᑦ ᐃᓕᖅᑯᓯᐅᔪᒥ 
ᐱᓐᓇᕈᓱᒃᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ. ᑲᒪᔨᐅᔪᑦ ᐱᔭᕇᖅᓯᔭᕆᐊᖃᖅᐳᑦ 
ᐊᖏᖅᑕᐅᓯᒪᔪᒥᒃ ᑲᒪᔨᐅᔪᒧᑦ ᐃᖅᑲᓇᐃᔭᕐᕕᖕᒥᑦ 

ᐃᑲᔪᕈᑎᒃᓴᑦᑎᐊᕙᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ ᐊᑭᖃᙱᑦᑐᒥ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᔾᔪᑎᖓᓂ, ᐱᓯᒪᓲᓂᒃ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐅᖃᐅᓯᒃᓴᖏᓐᓂ 
ᐊᒻᒪ ᐃᑲᔪᕈᑎᒃᓴᓂ ᐱᓯᒪᑲᐃᑎᒋᓂᕐᒧᑦ!

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᓇᓗᔪᓐᓃᕈᑎᒃᓴᓄᑦ ᐃᓕᓐᓂᐊᕐᓂᕐᒥ. ᐊᖏᖅᑕᐅᓯᒪᔪᓂ 
ᐃᓕᓐᓂᐊᕐᓂᐅᔪᓂ ᑐᓂᓯᔨᐅᔪᓂ ᓇᓂᔭᐅᔪᓐᓇᖅᐳᑦ 
ᐅᕙᓂ: wscc.nt.ca/health-safety/ohs-education/
supervisor-ohs-familiarization. ᖃᐅᔨᒋᐊᒃᑲᓐᓂᕐᓂᕐᒧᑦ 
ᑭᓱᑦ ᐱᔭᕆᐊᖃᕐᒪᖔᑕ ᑲᒪᔨᐅᔪᓄᑦ, ᕿᒥᕐᕈᓗᒍ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕐᓂᐅᔪᒥ − ᑲᒪᔨᐅᔪᓄᑦ 
ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ. ᑲᒪᔨᐅᔪᑦ ᐅᑯᓂᖓ 
ᑲᒪᒋᔭᖃᖅᐳᑦ:

• ᐃᓕᓴᐃᓂᕐᒥ ᐃᖅᑲᓇᐃᔭᖅᑎᓂᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᓕᕆᓂᐅᔪᓂ ᐱᐅᓯᖏᓐᓂᑦ.

• ᐱᓕᒻᒪᒃᓴᐃᓗᓂ ᓴᓇᔨᐅᔪᓂ ᑕᒪᒃᑭᓄᑦ 
ᐱᓕᕆᐊᒃᓴᐅᔪᓄᑦ ᑐᓂᔭᐅᔪᓂ ᐊᒻᒪ ᖃᐅᔨᓴᒐᔪᒡᓗᓂ 
ᐱᓕᕆᓂᖏᓐᓂ ᐱᓕᕆᐊᒃᓴᒥᓂᑦ ᐊᑦᑕᓇᔾᔭᐃᖅᓯᒪᓗᓂ. 
ᐱᓕᕆᐊᒃᓴᖅ ᐃᓱᒪᓕᐅᕆᓂᐊᖅᐳᖅ ᖃᓄᑎᒋ 
ᖃᐅᔨᓴᖅᑕᐅᓂᖃᕐᓂᐊᕐᓂᖓᓂ. ᖃᐅᑕᒫᒥ 
ᖃᐅᔨᓴᖅᐸᒡᓗᓂ ᐅᕝᕙᓘᓐᓃᑦ ᐱᓕᕆᐊᒃᓴᕆᔭᐅᒐᔪᒃᑐᓂ 
ᕿᓚᒻᒥᐅᓂᖅᓴᒥ ᐱᓕᕆᐊᒃᓴᓄᑦ ᓴᓇᔨᐅᔪᑦ 
ᐱᓕᕆᒐᔪᙱᑕᖏᓐᓂ.

• ᓇᓗᓇᐃᖅᓯᓗᓂ ᑕᒪᕐᒥᒃ ᓴᓇᔨᐅᔪᑦ ᑲᒪᔨᐅᔫᑉ 
ᑐᕌᒐᕆᔭᖓᓃᑦᑐᓂ ᐊᒻᒪ ᑲᒪᒋᔭᐅᔪᓄᑦ 
ᓵᖅᑭᔮᕐᕕᐅᙱᓐᓂᖏᓐᓂ ᐸᕝᕕᓵᕆᓂᕐᒧᑦ ᐃᓂᐅᔪᒥ 
ᐃᖅᑲᓇᐃᔭᕐᕕᒋᔭᒥᓂᑦ.

• ᓇᓗᓇᐃᖅᓯᓗᓂ ᐱᔪᓐᓇᖅᑎᑕᐅᓯᒪᔪᓄᑐᐊᖅ 
ᐊᒻᒪ ᓈᒻᒪᒃᑐᒥ ᐱᓕᒻᒪᒃᓴᖅᓯᒪᔪᓂ ᓴᓇᔨᐅᔪᓂ 
ᐊᐅᓚᑦᑎᓂᖏᓐᓂ ᓴᓇᕐᕈᑎᓂᑦ ᐊᒻᒪ ᐱᓕᕆᔾᔪᑎᓂᑦ 
ᐅᕝᕙᓘᓐᓃᑦ ᐊᑐᓲᖑᔪᓂ ᐊᑦᑕᕆᔭᐅᔪᒥ 
ᐃᓚᐅᕈᑎᒃᓴᓂ (ᓲᕐᓗ, ᓇᓗᓇᐃᖅᑕᐅᓯᒪᔪᓂ 
ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ 
ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ ᐱᓕᒻᒪᒃᓴᕐᓂᐅᔪᒥ 
ᓇᓕᐊᑐᐃᓐᓇᓄᑦ ᐊᑦᑕᕆᔭᐅᔪᒥ ᐃᓚᐅᕈᑎᒃᓴᓄᑦ 
ᑎᑭᐅᑎᑐᐃᓐᓇᕆᐊᖃᖅᑕᒥᓂ ᐃᖅᑲᔭᖅᑎᓪᓗᒍ).

• ᓇᓗᓇᐃᖅᓯᓗᓂ ᓴᓇᔨᐅᔪᑦ ᒪᓕᒃᐸᖕᓂᖏᓐᓂ 
ᐊᑦᑕᓇᖅᑐᖃᙱᑦᑐᒥᒃ ᐱᓕᕆᕝᕕᒃᑯᑦ ᖃᓄᐃᓕᐅᕈᑎᓂ 
ᒪᓕᑦᑎᐊᖃᑦᑕᕐᓗᑎᑦ ᑲᒪᒋᔭᖃᕐᓂᕐᒧᑦ, ᐊᑐᖅᑕᐅᓂᖓᓂ, 
ᑐᖅᑯᖅᑕᐅᓂᖓᓂ, ᓴᖅᑭᑎᑦᑎᕙᓪᓕᐊᓂᕐᒥᑦ ᐊᒻᒪ 
ᐃᒋᑕᐅᓂᖏᓐᓂ ᐃᓚᐅᕈᑎᒃᓴᓂ ᐊᒻᒪᓗ ᓄᓇᒥᙶᖅᑐᓂ 
ᓴᓇᓯᒪᔪᓄᑦ.

• ᐊᑐᓕᖅᑎᑦᑎᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓖᑦ.

• ᖃᐅᔨᓴᖃᑦᑕᒐᔪᒡᓗᒍ ᐃᖅᑲᓇᐃᔭᕐᕕᒃ ᐊᑦᑕᕐᓇᖅᑐᓄᑦ.
• ᐋᖅᑭᒃᓯᒋᐊᕐᓗᓂ ᐊᑦᑕᓇᖅᑐᓂ ᐱᓕᕆᓂᐅᔪᓂ ᐊᒻᒪ 

ᖃᓄᐃᓐᓂᐅᔪᓂᑦ ᐃᕐᙲᓐᓇᑲᐅᑎᒋ.

• ᐊᑐᓕᖅᑎᑦᑎᓗᓂ ᐱᑕᖃᕆᐊᖃᕐᓂᖓᓂ 
ᐊᒻᒪ ᐊᑐᑦᑎᐊᕆᐊᖃᕐᓂᖏᓐᓂᓪᓗ ᓇᖕᒥᓂᖅ 
ᐋᓐᓂᖅᑕᐃᓕᔾᔪᑎᓂ.

• ᓇᓕᐊᑐᐃᓐᓇᑦ ᐊᓯᖏᓐᓂ ᑖᒃᑯᐊ ᓴᓇᔩᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑐᕌᕆᔭᒥᓂᑦ ᐊᑖᓃᑦᑐᓂ.

• ᖃᐅᔨᒪᓗᓂ ᐊᒻᒪ ᒪᓕᒡᓗᓂ ᒪᓕᒐᓕᐊᖑᔪᓂ ᐊᑐᖅᑐᒥ 
ᐃᓂᐅᔪᒥ ᐃᖅᑲᓇᐃᔮᖃᕐᓂᕐᒧᑦ ᐊᒻᒪ ᓇᓗᓇᐃᖅᓯᓗᓂ 
ᓴᓇᔨᐅᔪᑦ ᐊᑖᓃᑦᑐᓂ ᑲᒪᔨᐅᔫᑉ ᑐᕌᕆᔭᖓᓂ ᒪᓕᒡᓗᑎᒃ 
ᒪᓕᒐᓕᐊᖑᔪᒥᑦ.

• ᑲᒪᔨᐅᔪᑦ ᑐᕌᖓᔪᒥ ᒪᓕᒋᐊᔪᒧᑦ ᐱᔭᒃᓴᖃᖅᐳᑦ ᐊᒻᒪ 
ᑲᒪᒋᔭᖃᕐᓂᕐᒥ ᖃᓄᐃᓕᐅᕐᓂᐅᔪᓄᑦ ᑕᐃᒃᑯᓄᖓ 
ᑲᒪᒋᔭᖏᓐᓄᑦ.

ᓴᖅᑭᑎᑦᑎᒍᕕᑦ ᐃᖅᑲᓇᐃᔭᕐᕕᖕᒥ ᐊᔭᐅᕆᕙᒡᓗᑎᑦ 
ᓴᓇᔨᐅᔪᓂ ᐊᐱᖅᓱᖃᑦᑕᕐᓂᕐᒧᑦ ᐅᕝᕙᓘᓐᓃᑦ 
ᐃᒪᐃᖁᔨᓂᓕᐅᖅᐸᒃᑐᓂ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᔾᔪᑕᐅᔪᓄᑦ ᐊᖏᐸᓗᒃᑐᒥ ᒥᒃᖠᒋᐊᖅᑎᑦᑎᔪᓐᓇᖅᐳᑎᑦ 
ᐋᓐᓂᕐᓂᐅᑐᐃᓐᓇᕆᐊᖃᕐᓂᕐᒥ. ᐃᓚᐅᑎᑦᑎᓂᖅ ᐊᔭᐅᕆᕗᖅ 
ᐃᒃᐱᒍᓱᖕᓂᐅᔪᒥ ᓇᖕᒥᓂᖃᕐᓂᕐᒧᑦ ᐊᒻᒪ ᐅᐱᒋᔭᖃᕐᓂᕐᒥ 
ᓴᓇᓂᐅᔪᒥ, ᐊᒻᒪ ᐱᓕᕆᓂᑦᑎᐊᕙᐅᕗᖅ.

ᒪᒃᑯᒃᑐᑦ ᐃᖅᑲᓇᐃᔭᖅᑏᑦ ᑲᒪᔨᓕᖕᓂ 
ᑕᑯᒃᓴᐅᑎᑦᑎᔪᓂ ᐃᒃᐱᒍᓱᑦᑎᐊᕐᓂᖏᓐᓂ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᓂᓪᓕᖅᓴᕋᐃᓐᓂᖅᓴᐅᔪᓐᓇᖅᐳᑦ 
ᐅᓗᕆᐊᓇᖅᑐᒥ ᐱᓕᕆᓂᐅᔪᒥ. ᑖᓐᓇ 
ᑕᑯᒃᓴᐅᑎᑦᑎᓯᒪᕗᖅ ᒥᒃᖠᒋᐊᖅᑎᑦᑎᓂᕐᒥ 
ᐃᖅᑲᓇᐃᔭᕐᕕᖕᒥ ᐋᓐᓂᕐᓂᐅᔪᓂᑦ.

ᖃᓄᖅ ᐃᑲᔪᖅᓱᐃᔪᓐᓇᖅᐱᑦ 
ᐊᑦᑕᓇᔾᔭᐃᖅᓯᒪᓂᕐᒥ 
ᐃᖅᑲᓇᐃᔭᕐᕕᖕᒥ?
ᐃᓱᒪᒋᓗᒍ ᐃᓚᖏᑦ ᒪᓕᒃᑐᓂ ᖃᓄᐃᓐᓂᐅᔪᓄᑦ 
ᐃᑲᔪᕐᓂᕐᒧᑦ ᐱᔪᓐᓇᖅᑎᑦᑎᓂᐅᔪᒥ ᒪᒃᑯᒃᑐᓂ ᐊᒻᒪ 
ᓴᓇᔨᑖᓵᓄᑦ ᐃᓗᐊᓂ ᐃᖅᑲᓇᐃᔭᕐᕕᖕᒥ:

• ᐊᑐᐃᓐᓇᐅᑎᑦᑎᓗᑎᑦ ᐃᓕᖕᓂ 
ᐱᓕᒻᒪᒃᓴᕐᓂᐅᔪᓂ ᐱᓕᕆᐊᖑᔪᓄᑦ.

• ᐃᓕᖕᓂ ᑕᑯᒃᓴᐅᑎᑦᑎᓗᑎᑦ ᒪᒃᑯᒃᑐᓄᑦ ᐊᒻᒪ ᓴᓇᔨᑖᓵᓄᑦ 
ᐅᐸᒐᒃᓴᐅᓂᕐᓂ, ᐊᑐᐃᓐᓇᐅᓗᑎᑦ, ᐊᒻᒪ ᓈᓚᒍᓐᓇᕐᓂᕐᓂ.

• ᐅᓂᒃᑳᕆᓗᑎᑦ ᐊᒻᒪ ᐱᓐᓇᕆᓗᒍ ᐃᓱᒪᓂᐅᔪᒥ 
ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ, ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅ ᑭᒃᑯᓕᒫᑦ ᑲᒪᒋᔭᕆᐊᖃᕐᓂᕆᕙᖓ.

• ᐊᔭᐅᕆᓗᑎᑦ ᒪᒃᑯᒃᑐᓂ ᐊᒻᒪ ᓴᓇᔨᑖᓵᓂᑦ 
ᐅᓂᒃᑳᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ 
ᑕᑯᔭᒥᓂᑦ, ᐊᒻᒪ ᑭᐅᑲᐅᑎᒋᓂᕐᒧᑦ ᐅᓂᒃᑳᑐᐊᕈᑎᒃ.

• ᖃᐃᖁᔨᒐᔪᒡᓗᑎᑦ ᒪᒃᑯᒃᑐᓂ ᐊᒻᒪ ᓴᓇᔨᑖᓵᓂᑦ 
ᐃᓱᒪᒋᔭᒥᓂᑦ ᐅᖃᐅᓯᖃᕐᓂᖏᓐᓄᑦ ᐊᒻᒪ 
ᐃᒪᐃᖁᔨᓂᐅᓇᔭᖅᑐᓂ, ᐊᒻᒪ ᖁᔭᓕᓗᒋᑦ ᑕᐃᒪᐃᒃᑳᖓᑕ.

• ᐱᒋᐊᖅᑎᓪᓗᒍ ᒪᒃᑯᒃᑐᓂ ᐊᒻᒪ ᓴᓇᔨᑖᓵᓂᑦ 
ᐱᒻᒪᕆᐅᔪᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᓄᖕᓄᑦ ᑲᑐᔾᔨᖃᑎᒌᖑᔪᖁᑎᔅᓯᓐᓂ (ᓲᕐᓗ, 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᔨᐅᔪᒧᑦ, ᑲᑎᙵᔪᓂ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ ᐃᓚᒋᔭᐅᔪᓂᑦ, 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨᐅᔪᓄᑦ).

• ᑲᑎᖃᑎᖃᕐᓗᒋᑦ ᒪᒃᑯᒃᑐᓂ ᐊᒻᒪ ᓴᓇᔨᑖᓵᓂᑦ 
ᐱᓕᕆᓕᒪᔪᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ−
ᐅᔾᔨᕈᓱᑦᑎᐊᖅᑐᓄᑦ ᓴᓇᔨᐅᔪᓄᑦ ᐊᔪᕆᖅᓱᐃᓂᐊᖅᑐᓂ 
ᐅᖃᐅᓯᖃᕐᓂᕐᒧᑦ ᖃᐅᔨᒪᓂᕐᒥ, ᐃᑲᔪᕈᑎᒃᓴᓂ 
ᐊᒻᒪ ᐅᖃᐅᔾᔨᓂᐊᖅᑐᓄᑦ, ᐊᔭᐅᕆᔪᓐᓇᖅᑐᓂ 
ᐊᐱᖅᑯᑎᖏᓐᓂ, ᐊᒻᒪ ᑭᐅᔪᓐᓇᕐᓗᑎᒃ.

• ᓴᓇᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓚᒋᔭᐅᓂᖓᓂ ᑕᒪᒃᑭᓂ 
ᐃᖅᑲᓇᐃᔭᕐᕕᖕᒧᑦ ᐋᔩᖃᑎᒌᖕᓂᐅᔪᒥ ᐊᒻᒪᓗ ᑲᑎᒪᓂᕐᓄᑦ.

• ᐋᔩᖃᑎᖃᖅᑎᓪᓗᑎᑦ ᒪᒃᑯᒃᑐᓂ ᐊᒻᒪ ᓴᓇᔨᑖᓵᓂᑦ, 
ᐅᔾᔨᕈᓱᒋᐊᕐᓗᑎᑦ ᑎᒥᕕᑦ ᐅᖃᐅᓯᕆᓂᕆᔭᖓᓂ, 
ᓂᐲᑦ ᖃᓄᐃᓐᓂᖓᓂ, ᐊᒻᒪ ᐊᓯᖏᓐᓂ 
ᐅᖃᓪᓚᖕᓂᐅᙱᑦᑐᒥ ᐋᔩᖃᑎᒌᖕᓂᐅᔪᒥ. ᐃᓕᓴᖅᓯᓗᓂ 

ᐃᓕᖅᑯᓯᑎᒍᑦ ᐃᓱᒪᒋᔭᖃᕆᐊᖃᕐᓂᖓᓂ.
• ᐃᖅᑲᐅᒪᓗᑎᑦ ᑕᐃᔅᓱᒪᓂ ᒪᒃᑯᒃᑑᓪᓗᑎᑦ 

ᓴᓇᔨᐅᓚᐅᕐᓂᕐᓂ ᓯᕗᓪᓕᖅᐹᒥ ᐃᖅᑲᓇᐃᔮᕆᔭᕐᓂ 
ᐊᒻᒪ ᐃᖅᑲᐅᒪᓗᑎᑦ ᐊᔪᕐᓇᕐᔪᐊᓚᐅᕐᓂᖓᓂ 
ᐊᐱᖅᓱᕆᐊᒃᓴᖅ, ᐅᕝᕙᓘᓐᓃᑦ ᑐᒃᓯᕋᕐᓂᕐᒧᑦ 
ᓇᓗᓇᐃᖅᓯᓂᐅᔪᒥ ᐱᓕᕆᐊᒃᓴᐅᔪᓄᑦ ᐃᖅᑲᓇᐃᔮᒧᑦ. 
ᐃᓱᒪᒃᓴᖅᓯᐅᕆᓗᑎᑦ ᐱᓕᕆᓂᐅᔪᓂ ᐲᖅᓯᓂᕐᒧᑦ 
ᐊᒡᕕᐊᕈᑕᐅᔪᓂ ᓄᖅᑲᖅᑎᑦᑎᓇᔭᓚᐅᖅᑐᒧᑦ 
ᒪᒃᑯᖕᓂᖅᓴᐅᔪᒥ ᐃᓕᖕᓂ ᐊᐱᖅᓱᕐᓂᕐᒧᑦ.

ᓴᓇᔨᐅᑉ ᐱᔭᒃᓴᕆᔭᖏᑦ
ᐃᖅᑲᓇᐃᔭᖅᑏᑦ ᐅᑯᓂᖓ ᑲᒪᒋᔭᖃᖅᐳᑦ:

• ᖃᐅᔨᒪᓗᑎᑦ ᐊᒻᒪᓗ ᒪᓕᒡᓗᑎᑦ ᑲᒻᐸᓂᐅᔫᑉ 
ᑕᐃᒎᓯᖓ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᐊᒐᓂᑦ, ᐊᑐᖅᐸᒃᑕᖏᓐᓂ, 
ᐊᒻᒪᓗ ᐱᐅᓯᖏᓐᓂᑦ ᐊᑐᖅᑕᐅᕙᒃᑐᓄᑦ ᐃᖅᑲᓇᐃᔮᒧᑦ.

• ᐃᓚᐅᖃᑕᐅᓗᑎᑦ ᑕᒪᒃᑭᓂ ᐱᔭᕆᐊᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕐᓂᕐᓂ ᐊᒻᒪ 
ᐱᓕᒻᒪᒃᓴᐃᓂᕐᓂ.

• ᐊᑐᕐᓗᑎᑦ ᑕᒪᒃᑭᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 
ᐊᒻᒪᓗ ᐊᓐᓄᕌᓂᑦ ᐱᓕᒻᒪᒃᓴᖅᓯᒪᓂᕐᓄᑦ; ᐊᒻᒪᓗ 
ᐱᔭᕆᐊᖃᖅᑎᑕᐅᔪᒥ ᐃᖅᑲᓇᐃᔭᖅᑎᖁᑎᓕᖕᓄᑦ.

• ᐃᕐᙲᓐᓇᑲᐅᑎᒋ ᐅᖃᐅᓯᕆᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑦᑕᕐᓇᖅᑐᓂᑦ ᐊᒻᒪᓗ 
ᐃᓱᒫᓘᑕᐅᔪᓂᑦ ᑲᒪᔨᐅᔪᒧᑦ.

• ᐅᖃᐅᓯᕆᓗᒋᑦ ᖃᓄᐃᓐᓂᐅᔪᑦ, ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᕐᓇᒥᒃ, ᐊᒻᒪᓗ ᐊᔭᐃᖅᑐᓂᑦ ᑲᒪᔨᐅᔪᒧᑦ.

• ᐱᓕᕆᖃᑎᖃᑦᑎᐊᕐᓗᑎᑦ ᐃᖅᑲᓇᐃᔭᖅᑎᖁᑎᓕᖕᓄᑦ, 
ᑲᒪᔨᐅᔪᒧᑦ, ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑲᑎᒪᔨᕋᓛᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑭᒡᒐᖅᑐᐃᔨᐅᔪᒧᑦ.

• ᐱᒋᐊᖅᑎᑦᑎᑦᑕᐃᓕᒋᑦ, ᐊᔭᐅᕆᓗᑎᑦ 
ᐃᓚᐅᖃᑕᐅᓗᑎᓪᓘᓐᓃᑦ ᐸᕝᕕᓵᕆᓂᕐᓂ.

• ᐱᓕᕆᓗᑎᑦ ᐊᑦᑕᓇᙱᑦᑐᒥ ᐊᒻᒪ ᑲᒪᒋᔭᖃᑦᑎᐊᖅᑐᒥ 
ᐱᓕᕆᓂᐅᔪᒥ ᐊᒻᒪ ᐊᔭᐅᕆᓗᑎᑦ ᐃᖅᑲᓇᐃᔭᖃᑎᒋᔭᕐᓂᑦ 
ᑕᐃᒪᐃᖁᓂᖏᓐᓂ.

• ᐃᒪᐃᖁᔨᓂᖃᖅᐸᒡᓗᑎᑦ ᓴᓇᔨᓂᒃ ᐅᔾᔨᕈᓱᖕᓂᖏᓐᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ.

ᖃᓄᖅ ᐃᖅᑲᓇᐃᔭᖅᑎᓂᑦ 
ᐅᔾᔨᕈᓱᒃᑎᑦᑎᔪᓐᓇᖅᐱᑦ 
ᑲᒪᒋᔭᕆᐊᓕᖏᓐᓂᑦ?
ᒪᒃᑯᒃᑐᓂ ᐊᒻᒪ ᓴᓇᔨᑖᓵᓂᑦ ᐅᔾᔨᕈᓱᒃᑎᑦᑎᓂᕐᒥ 
ᑲᒪᒋᔭᒃᓴᒥᓂᑦ, ᐱᓕᕆᓂᐅᔪᒥ ᑐᑭᖃᑦᑎᐊᖅᑐᒥ ᐃᒻᒥᖕᓄᑦ, 
ᐱᓕᕆᑦᑎᐊᕐᓂᐅᕗᖅ ᐊᒻᒪ ᐃᑲᔪᕈᑎᒃᓴᐅᒧᓂ ᐱᓕᕆᓂᖓᓂ 
ᐱᓕᒻᒪᒃᓴᑦᑎᐊᖅᓯᓂᕐᒥ ᐃᖅᑲᓇᐃᔭᖅᑎᓂᑦ.

ᐅᑯᐊ ᖃᔅᓯᐊᕐᔪᐃᑦ ᑕᐃᒪᐃᓕᐅᕐᓂᕐᒧᑦ:

• ᐅᖃᓪᓚᐅᓯᖃᕐᓗᑎᒃ ᐊᑐᓂ ᐱᓕᕆᐊᒃᓴᖓᓂ 
ᑎᑎᕋᖅᓯᒪᓂᖏᑎᒍᑦ ᐃᖅᑲᓇᐃᔭᕐᕕᖕᓂ. (ᑐᓂᓯᓗᓂ 
ᑐᕌᖓᔪᓂ ᐆᒃᑑᑎᐅᔪᓂ.

• ᐅᖃᐅᓯᕆᓗᒍ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ 
ᐱᓕᕆᔾᔪᓯᐅᔪᒥ ᓴᓇᔨᐅᔪᑦ ᖃᐅᔨᒪᓂᐊᕐᒪᑕ 
ᑭᒃᑯᓕᒫᑦ ᐱᔪᓐᓇᐅᑎᖃᕐᓂᖏᓐᓂ ᐊᒻᒪ 
ᑲᒪᒋᔭᖃᖅᐳᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᕐᕕᖕᒥ.

• ᐱᒃᑯᒋᔭᖃᖅᐸᒡᓗᑎᑦ ᐅᕝᕙᓘᓐᓃᑦ ᐅᖃᖅᐸᒡᓗᑎᒃ 
ᑕᑯᑐᐊᕌᖓᕕᑦ ᓴᓇᔨᐅᔪᒥ ᐱᓕᕆᓗᓂ 
ᑎᑭᐅᑎᓂᖓᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᔭᒃᓴᖏᓐᓂ ᐊᒻᒪ ᑲᒪᒋᔭᒃᓴᖏᓐᓂ 
ᐃᖅᑲᓇᐃᔭᕐᕕᖕᒥ.

• ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓚᒋᔭᐅᑎᓪᓗᒍ ᑕᒪᒃᑭᓄᑦ 
ᐃᖅᑲᓇᐃᔭᕐᕕᖕᒧᑦ ᑐᓴᐅᒪᖃᑎᒋᒍᑎᐅᓂᖓᓂ.

• ᓇᓗᓇᐃᖅᓯᓗᓂ ᐃᖅᑲᓇᐃᔭᖅᑏᑦ ᐊᑐᐃᓐᓇᖃᕐᓂᖏᓐᓂ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒧᑦ ᐊᒻᒪᓗ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ. 
ᖃᐅᔨᒪᑎᓪᓗᒋᑦ ᓇᒥ ᓇᓂᔭᒃᓴᐅᓂᖏᓐᓂ ᐃᓗᐊᓂ 
ᐃᖅᑲᓇᐃᔭᕐᕕᖕᒥ ᐊᒻᒪ ᖃᐅᔨᒪᓗᑎᒃ ᖃᓄᖅ 
ᒪᓕᒃᑕᐅᔭᕆᐊᖃᕐᓂᖏᓐᓂ.

ᑐᓂᓯᓗᑎᑦ ᐊᔾᔨᖏᓐᓂ ᐱᓕᕆᐊᖑᔪᓄᑦ 
ᑎᑎᖅᑕᐅᕙᓪᓕᐊᓂᐅᔪᓄᑦ ᐊᒻᒪ ᐊᓯᖏᓐᓂ ᓱᓇᒃᑯᑖᓂᑦ 
ᓴᓇᔨᐅᔪᒧᑦ ᐊᒻᒪ ᐸᐸᑦᑎᓗᑎᑦ ᐊᔾᔨᖏᓐᓂ ᓇᖕᒥᓂᖅ 
ᑎᑎᖅᑲᖁᑎᒋᓂᐊᖅᑕᕐᓄᑦ.

ᖃᓄᖅ ᐱᓕᕆᔭᕆᐊᖃᖅᐸᑦ 
ᐃᖅᑲᓇᐃᔭᖅᑎᓄᑦ 
ᐱᓕᒻᒪᒃᓴᐃᓂᐅᔪᓂᑦ
ᑎᓴᒪᓂ ᐊᑦᑎᓂᖅᐹᒥ ᐱᓕᕆᐊᖃᖅᐳᖅ 
ᐱᓕᒻᒪᒃᓴᕐᓂᖃᕐᓂᖓᓄᑦ ᐃᓕᓐᓂᐊᖅᑎᑕᐅᓂᕐᒥᓪᓘᓐᓃᑦ.

ᒪᓕᒋᐊᓕᒃ 1: ᖃᐅᔨᓴᕐᓗᒍ 
ᖃᓄᐃᓐᓂᐅᔪᒥ
ᐃᓱᒪᓕᐅᕆᓗᓂ ᓴᓇᔨᐅᔪᖅ ᖃᐅᔨᒪᔭᕆᐊᖃᖅᑕᖏᓐᓂ 
(ᐃᓕᓐᓂᐊᕐᓂᖓ) ᐊᒻᒪ ᐱᔭᕆᐊᓕᖕᒥ 
ᐱᔪᓐᓇᑦᑎᐊᕐᓂᕐᓂᑦ (ᐱᓕᒻᒪᒃᓴᕐᓂᐅᔪᓂ). 
ᖃᐅᔨᓴᕐᓗᒍ ᓴᓇᔨᐅᔫᑉ ᐃᖅᑲᓇᐃᔮᖓᓄᑦ 
ᐅᓂᒃᑳᕆᓯᒪᓂᖓᓂ ᓴᓇᔨᒧᑦ ᐱᓕᒻᒪᒃᓴᐃᓂᕐᒥᑦ 
ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᓄᑦ. 
ᐃᖅᑲᓇᐃᔮᖓᓄᑦ ᐅᓂᒃᑳᕆᓯᒪᓂᖓᓂ ᐱᑕᖃᙱᑉᐸᑦ, 
ᐱᕕᒃᓴᑦᑎᐊᕙᐅᓇᔭᖅᐳᖅ ᑎᑎᕋᕐᓂᕐᒥ. 

ᐃᓚᐅᖃᑕᐅᓂᕐᒥ ᐃᓗᐊᒍᑦ 
ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ 
ᐊᔪᕐᓇᙱᑎᒋᕗᖅ ᑎᒍᓯᓂᕐᒥ ᑎᑎᕋᐅᒻᒥ 
ᓇᑎᕐᒥᑦ ᖁᐊᐃᑦᑕᐃᓕᒪᑎᑦᑎᓂᕐᒧᑦ, 
ᓈᓪᓗᓂ ᐅᕝᕙᓘᓐᓃᑦ ᐅᕐᕈᓗᓂ. 
ᐅᕝᕙᓘᓐᓃᑦ, ᓇᓗᓇᖅᑎᒋᔪᓐᓇᖅᐳᖅ 
ᐋᖅᑭᒋᐊᖅᓯᖁᔨᓂᐅᔪᒥ ᐅᕝᕙᓘᓐᓃᑦ 
ᐃᓚᒋᐊᕈᑕᐅᔪᒥ ᐊᑐᐊᒐᕐᒥ 
ᐱᐅᓯᒋᐊᖅᑎᑦᑎᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖃᑎᒥᓄᑦ. ᓇᖕᒥᓂᖃᖅᑎᐅᔪᒥ 
ᓄᑖᖑᓛᖑᔪᓄᑦ ᐃᖅᑲᓇᐃᔭᖅᑎᐅᖃᑕᐅᔪᒧᑦ, 
ᑭᒃᑯᓕᒫᑦ ᐃᓚᐅᖃᑕᐅᓪᓗᐊᖅᐳᑦ ᐃᓗᐊᒍᑦ 
ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ.

ᓯᕗᓪᓕᖅᐹᒥ ᐱᓕᒻᒪᒃᓴᖅᓯᓂᕐᓂ ᓴᓇᔨᐅᔪᒥ, ᓈᒻᒪᒃᑐᒥ 
ᐱᕕᒃᓴᖃᖅᑎᑦᑎᓗᑎᑦ ᐱᓕᒻᒪᒃᓴᐃᑦᑎᐊᕐᓂᕐᓂ, ᐊᒻᒪ 
ᐸᕐᓇᒡᓗᑎᑦ ᐱᔭᕇᖅᓯᒪᑦᑎᐊᖅᑐᒥ ᐱᓕᒻᒪᒃᓴᖅᓯᓂᐅᔪᒥ. 
ᐱᓕᒻᒪᒃᓴᐃᒃᑲᓐᓂᕈᕕᑦ ᓴᓇᔨᐅᔪᒥ, ᑕᒪᒃᑭᐅᒪᔪᒥ 
ᐱᓕᒻᒪᒃᓴᐃᔭᕆᐊᖃᕋᔭᖅᑐᒃᓴᐅᙱᓚᑎᑦ – 
ᑕᐅᑐᒃᑕᑐᐊᖃᑲᐃᓐᓇᕐᓗᑎᑦ ᐅᖃᐅᓯᒃᓴᐅᔪᓄᑦ 
ᐱᔾᔪᑎᖃᖅᑐᒧᑦ ᓄᑖᖑᔪᒥ ᖃᓄᐃᓐᓂᐅᔪᒧᑦ ᐅᕝᕙᓘᓐᓃᑦ 
ᓄᑖᖑᔪᓄᑦ ᐊᑦᑕᕐᓇᖅᑐᓄᑦ. ᐅᑎᖅᐸᓪᓕᐊᒍᑎᒃ 
ᐃᖅᑲᓇᐃᔭᕐᕕᖕᒧᑦ, ᖃᐅᔨᒋᐊᑦᑎᐊᕐᓗᑎᑦ ᑭᖑᓪᓕᖅᐹᖑᔪᒥ 
ᐃᖅᑲᓇᐃᔭᖅᑎ ᓴᓇᓚᐅᕐᓂᖓᓂ ᐊᒻᒪ ᐃᖅᑲᐅᒪᓗᑎᑦ 
ᐃᖅᑲᓇᐃᔭᕐᕕᖕᒥ ᐊᓯᔾᔨᕐᓂᐅᔪᓂ ᑕᐃᑲᓂ ᐊᑯᓂᐅᓂᐅᔪᒥᑦ 
ᕿᒪᒃᓯᒪᓚᐅᖅᑕᖓᓂ.

ᐸᕐᓇᐃᓗᑎᑦ ᓴᓇᔨᒧᑦ ᑎᑎᕋᖅᓯᒪᓂᐅᔪᒥ ᑐᓂᔭᒃᓴᐅᔪᒥ. 
ᐃᓚᖃᖅᑐᑦ ᖃᐅᔨᒋᐊᕐᕕᐅᔪᓐᓇᖅᑐᓄᑦ ᑐᑭᓯᒋᐊᕈᑎᒃᓴᓄᑦ 
ᑲᒪᔨᐅᔪᓄᑦ ᐊᒻᒪᓗ ᐋᓐᓂᖅᑐᒧᑦ−ᓯᕗᓪᓕᐅᔪᓄᑦ 
ᐱᓕᕆᔨᐅᔪᓄᑦ, ᐊᒻᒪᓗᑦᑕᐅᖅ ᓇᒥ ᓇᓂᓯᔪᓐᓇᕐᓂᖏᓐᓂ 
ᑐᑭᓯᒋᐊᕈᑎᒃᓴᓂᑦ ᓴᓇᔨᐅᔪᒧᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐱᔭᒃᓴᕆᔭᖏᓐᓂᑦ.

ᒪᓕᒋᐊᓕᒃ 2: ᐱᓕᒻᒪᒃᓴᕐᓗᒍ ᓴᓇᔨᐅᔪᖅ
ᐃᒃᓯᕚᖃᑎᒋᓗᒍ ᓴᓇᔨᐅᔪᖅ ᐊᒻᒪ ᐱᓕᕆᖃᑎᒋᓗᒍ 
ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᒥᑦ. ᐆᒃᑑᑎᒥᒃ 
ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᓄᑦ ᑐᓂᔭᐅᕗᖅ 
ᒪᒃᐱᖅᑐᒐᕐᒥ 1−ᒥ. ᐱᓱᖃᑎᒋᓗᒋᑦ ᑕᑯᑎᑦᑎᓂᕐᒧᑦ 
ᑐᐊᕕᕐᓇᖅᑐᒥ ᐊᓂᕝᕕᒃᓴᐅᔪᓂᑦ ᐊᒻᒪ ᐋᓐᓂᖅᑐᒧᑦ−
ᓯᕗᓪᓕᕐᒥ ᐱᓕᕆᕝᕕᖏᓐᓂ. ᑕᑯᒃᓴᐅᑎᑦᑎᓗᑎᑦ 
ᓇᓗᓇᐃᖅᑕᐅᓯᒪᔪᓄᑦ ᐱᓕᕆᓂᕐᒧᑦ ᐱᐅᓯᖏᓐᓂᑦ (ᐃᓕᖕᓂ 
ᐱᓕᕆᔪᓐᓇᖅᐸᐃᑦ ᐅᕝᕙᓘᓐᓃᑦ ᑎᓕᓯᓗᑎᑦ ᐊᓯᖕᓂ 
ᑕᐃᒪᐃᓕᐅᕆᓂᕐᒥ). 

ᑕᐃᒪᐃᒐᔪᒃᑐᒥ ᓯᕗᓪᓕᕐᒥ ᐱᓕᒻᒪᒃᓴᖅᓯᓂᐅᔪᒥ 
ᐱᓕᕆᐊᖑᔪᓐᓇᖅᐳᖅ ᐃᑲᕐᕋᓂ ᐊᑕᐅᓯᕐᒥ ᑎᓴᒪᓄᑦ. 
ᖁᑦᑎᖕᓂᖅᓴᐅᔪᒥ−ᐅᓗᕆᐊᓇᕐᓂᐅᔪᒥ ᐃᖅᑲᓇᐃᔭᕐᕕᖕᒥ, 
ᓲᕐᓗ ᓇᑉᐸᖅᑎᕆᓂᕐᒧᑦ ᐃᓂᐅᔪᒥ ᐅᕝᕙᓘᓐᓃᑦ 
ᓴᖅᑭᑎᑦᑎᕙᓪᓕᐊᓂᕐᒧᑦ ᐃᒡᓗᕐᔪᐊᒥ, ᐱᓕᒻᒪᒃᓴᕐᓂᖓ 
ᐊᑯᓂᐅᑎᒋᔪᓐᓇᖅᐳᖅ ᐅᓪᓗᓕᒫᒥᒃ ᐱᓇᓱᐊᕈᓯᕐᓄᑦ 
ᒪᕐᕉᖕᓄᑦ.

ᐊᑑᑎᖃᑦᑎᐊᖅᑐᒥ ᐱᓕᒻᒪᒃᓴᐃᓂᐅᔪᒥ ᓴᓇᔨᐅᔪᓂ 
ᐅᔾᔨᕈᓱᒃᑎᑦᑎᓲᖑᕗᖅ ᐱᑕᖃᑐᐃᓐᓇᕆᐊᓕᖕᓂ 
ᐊᑦᑕᕐᓇᖅᑐᓂᑦ ᐊᒻᒪ ᖃᐅᔨᑎᑦᑎᓪᓗᓂ ᑭᓇᒧᑦ 
ᐅᖃᓪᓚᖃᑎᖃᕈᓐᓇᕐᓂᖏᓐᓂ ᐊᐱᖅᑯᑎᒃᓴᖃᕈᑎᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ. ᐱᓕᒻᒪᒃᓴᐃᓂᖅ 

ᐊᑭᑐᔫᔭᕆᐊᖃᙱᓚᖅ ᐅᕝᕙᓘᓐᓃᑦ 
ᐊᑯᓂᐅᓗᐊᖅᑐᐊᓘᓇᓂ.

ᐱᒻᒪᕆᐅᕗᖅ ᓇᓗᓇᐃᖅᓯᑦᑎᐊᕐᓂᕐᒧᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ−ᐱᔾᔪᑎᓕᖕᓂ ᐱᓕᒻᒪᒃᓴᐃᓂᖅ 
ᒪᒃᑯᒃᑐᓄᑦ ᐊᒻᒪ ᓴᓇᔨᑖᓵᓄᑦ ᐃᖏᕐᕋᐃᓐᓇᐅᔭᕐᓂᖓᓂ. 
ᓴᓇᔨᐅᔪᑦ ᖃᐅᔨᒪᔭᕆᐊᖃᖅᐳᑦ ᐃᖅᑲᓇᐃᔮᒥᒃ 
(ᐃᓕᓐᓂᐊᕐᓂᖓ) ᐊᒻᒪ ᐱᔪᓐᓇᑦᑎᐊᕐᓗᑎᒃ 
ᐃᖅᑲᓇᐃᔮᒥᒃ (ᐱᓕᒻᒪᒃᓴᕐᓂᖓᓂ). ᓴᓇᕐᕈᑎ, ᓴᓇᓂᕐᒧᑦ 
ᐊᕙᑎᖓᓂ ᐊᒻᒪᓗ ᓱᓇᒃᑯᑖᑦ ᐊᓯᔾᔨᒐᔪᖕᒪᑕ ᑕᐃᒪᓐᓇ 
ᐃᖏᕐᕋᐃᓐᓇᖅᑐᒥ ᐃᓕᓐᓂᐊᕐᓂᖅ ᐊᒻᒪᓗ ᐱᓕᒻᒪᒃᓴᐃᓂᖅ 
ᐱᓪᓚᕆᐅᕗᖅ ᑕᒪᒃᑭᓄᑦ ᐃᖅᑲᓇᐃᔭᖅᑎᓄ.

ᒪᓕᒋᐊᓕᒃ 3: ᖃᐅᔨᓴᕐᓗᒍ ᓴᓇᔨᐅᔪᖅ
ᓇᓗᓇᐃᖅᓯᑦᑎᐊᕐᓗᑎᑦ ᓴᓇᔨᐅᔪᖅ ᑐᑭᓯᑦᑎᐊᕐᓂᖓᓂ 
ᐱᓕᒻᒪᒃᓴᕐᓂᐅᔪᒥ. ᖃᐅᔨᓴᕐᓗᒍ ᓴᓇᔨᐅᔫᑉ ᖃᐅᔨᒪᓂᖓᓂ 
ᐊᐱᖅᓱᕐᓂᒃᑯᑦ ᓇᓗᓇᐃᖅᑕᐅᓯᒪᔪᓂ ᐱᐅᓯᖏᓐᓂᑦ 
(ᓲᕐᓗ, ᖃᓄᖅ ᓴᓗᒻᒪᖅᓴᖅᑕᐅᓲᖑᓂᖓᓐᓂ ᐃᒐᔾᔪᑎᖓᓂ 
ᐊᒻᒪ ᐃᒋᑦᑎᓂᕐᒥ ᐆᓇᖅᑐᒥ ᐅᖅᓱᕐᒥ), ᐅᕝᕙᓘᓐᓃᑦ 
ᑕᒪᐃᑎᒍᑦ ᐱᔭᕆᐊᖃᖅᑐᓄᑦ (ᓲᕐᓗ, ᖃᖓ ᐊᒻᒪ ᓇᒥ 
ᐊᑐᕆᐊᖃᕐᓂᖏᓐᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ). 

ᐊᒥᓱᑦ ᑲᑐᔾᔨᖃᑎᒌᖑᔪᑦ ᐊᑐᓲᖑᕗᑦ ᑎᑎᕋᖅᓯᒪᔪᓂ 
ᖃᐅᔨᓴᕈᑕᐅᔪᓂ ᐅᕝᕙᓘᓐᓃᑦ ᓴᓇᔨᐅᔪᒧᑦ 
ᑕᑯᒃᓴᐅᑎᑦᑎᓂᐅᔪᓂ ᖃᐅᔨᓴᕐᓂᕐᒧᑦ ᓴᓇᔨᐅᔫᑉ 
ᐱᔪᓐᓇᑦᑎᐊᕐᓂᖓᓂ ᐃᓚᒋᔭᐅᓗᓂ ᐱᓕᒻᒪᒃᓴᕐᓂᐅᔪᒥ 
ᐱᓕᕆᓂᐅᔪᒥᑦ. ᐸᐸᓪᓗᒋᑦ ᖃᐅᔨᓴᕈᑕᐅᔪᑦ ᓴᓇᔨᐅᔫᑉ 
ᑎᑎᖅᑲᑎᒍᑦ ᓴᓂᕐᕙᕐᓯᒪᔪᓄᑦ ᓴᖅᑭᑎᑦᑎᓂᕐᒧᑦ 
ᑎᑎᕋᖅᓯᒪᔪᓂ ᐱᔪᓐᓇᑦᑎᐊᕐᓂᖓᓂ ᐊᒻᒪ 
ᐱᓕᒻᒪᒃᓴᕐᓂᐅᔪᒥ.

ᐃᖅᑲᐅᒪᓗᑎᑦ ᑭᒃᑯᓕᒫᑦ ᐊᔾᔨᒋᙱᑕᖓᓂ 
ᐃᓕᑦᑎᓲᖑᓂᖏᓐᓂ. ᐊᐱᕆᓗᒍ ᓴᓇᔨᐅᔪᖅ 
ᐱᓕᒻᒪᒃᓴᖅᑕᕐᓂ ᑕᑯᒃᓴᐅᑎᑕᐅᓂᖃᖁᔨᒍᑎᒃ, 
ᐆᒃᑐᕐᓂᕐᒧᑦ ᐱᓕᕆᐊᒃᓴᒥᒃ (ᐊᑦᑕᓇᔾᔮᙱᒃᑯᓂ), 
ᐅᕝᕙᓘᓐᓃᑦ ᐃᒻᒪᖄ ᐅᖃᓕᒫᕐᓗᑎᒃ 
ᓇᓗᓇᐃᒃᑯᑕᐅᔪᒥ ᑕᒪᒃᑭᐅᒪᔪᒥ 
ᑐᑭᓯᑦᑎᐊᕐᓂᐊᕐᒪᑕ ᐱᓕᕆᐊᒃᓴᒥᒃ. 

ᑭᖑᓂᐊᒍᑦ ᖃᐅᔨᒋᐊᕈᑎᒌᓐᓇᐅᔭᕐᓗᒍ. ᐊᐱᖅᓱᖅᐸᒡᓗᒋᑦ 
ᓴᓇᔨᐅᔪᑦ ᒪᓕᒃᑐᒥ ᐃᖅᑲᓇᐃᔭᕐᕕᒋᓂᐊᖅᑕᖓᓂ ᐊᒻᒪᓗ 
ᒪᓕᒃᓴᐅᑎᔪᓄᑦ ᐃᖅᑲᓇᐃᔭᕐᕕᒃᓴᖏᓐᓄᑦ. ᑕᒪᒃᑭᐅᒪᔪᒥ 
ᐱᓕᒻᒪᒃᓴᕐᓂᐅᔪᖅ ᐱᓕᕆᓂᐅᔪᖅ ᐊᑯᓂᐅᑎᒋᔪᓐᓇᖅᐳᖅ 
ᐊᑕᐅᓯᕐᒥ ᐱᖓᓱᓄᑦ ᑕᖅᑭᓄᑦ, ᒪᓕᒃᑐᒥ ᖃᓄᐃᓐᓂᐅᔪᒥ 
ᐃᖅᑲᓇᐃᔭᕐᕕᖕᒧᑦ ᐊᒻᒪ ᐃᖅᑲᓇᐃᔮᖓᓄᑦ. ᐊᑐᕐᓗᑎᑦ 
ᑭᖑᓂᐊᒍᑦ ᖃᐅᔨᒋᐊᕈᑕᐅᔪᓂ ᑎᑎᕋᖅᓯᒪᔪᓂ 
ᖃᐅᔨᓴᕈᑎᓂᑦ ᐅᕝᕙᓘᓐᓃᑦ ᓴᓇᔨᐅᔫᑉ ᑕᑯᒃᓴᐅᑎᑕᐅᓂᖓᓂ 
ᐃᓚᒋᐊᖅᓯᓂᕐᒧᑦ ᐊᑑᑎᓕᖕᒥ ᐃᓚᖓᓐᓂ ᖃᐅᔨᓴᕈᑕᐅᔪᒧᑦ. 

ᓇᓗᓇᐃᖅᓯᓗᓂ ᐱᓕᒻᒪᒃᓴᖅᓯᒪᔪᖅ ᓴᓇᔨᐅᔪᖅ 
ᑕᑯᒃᓴᐅᑎᑦᑎᔪᓐᓇᕐᓂᖓᓂ, ᐊᑑᑎᓕᖕᒥ ᑕᑯᒃᓴᐅᑎᑦᑎᓂᐅᔪᒥ, 
ᑐᑭᓯᐅᒪᓂᖏᓐᓂ ᐊᒻᒪ ᐊᔪᙱᓐᓂᖃᕐᓂᖏᓐᓂ 
ᐱᔾᔪᑎᖃᖅᑐᒥ ᐱᓕᕆᐊᒃᓴᐅᔪᒥ ᑐᓂᔭᐅᔪᒧᑦ.

ᒪᓕᒋᐊᓕᒃ 4: ᑎᑎᕋᖅᓯᒪᔪᓂᑦ 
ᐱᓯᒪᑦᑎᖃᑦᑕᕐᓂᖅ ᐱᓕᒻᒪᒃᓴᕐᓂᐅᔪᒥ
ᐱᓕᒻᒪᒃᓴᐃᓂᐅᔪᑦ ᑕᒪᕐᒥᒃ ᑎᑎᕋᕐᓗᒋᑦ. ᐱᓕᒻᒪᒃᓴᐃᓂᕐᒥᑦ 
ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ ᐃᑲᔪᓲᖑᕗᖅ 
ᓇᓗᓇᐃᖅᓯᓂᖓᓐᓂ ᐅᖃᐅᓯᕆᓚᐅᕐᓂᕐᓂ ᑕᒪᒃᑭᓂ 
ᐱᒻᒪᕆᐅᔪᓂ ᐅᖃᐅᓯᐅᓪᓗᐊᑐᓂᑦ ᐱᓕᒻᒪᒃᓴᐃᑎᓪᓗᑎᑦ 
ᓴᓇᔨᑖᓵᕐᒥ. ᑐᓂᓯᓗᑎᑦ ᐊᔾᔨᖏᓐᓂ ᐱᓕᕆᐊᖑᔪᓄᑦ 
ᑎᑎᖅᑕᐅᕙᓪᓕᐊᓂᐅᔪᓄᑦ ᐊᒻᒪ ᐊᓯᖏᓐᓂ ᓱᓇᒃᑯᑖᓂᑦ 
ᓴᓇᔨᐅᔪᒧᑦ ᐊᒻᒪ ᐸᐸᑦᑎᓗᑎᑦ ᐊᔾᔨᖏᓐᓂ ᓇᖕᒥᓂᖅ 
ᑎᑎᖅᑲᖁᑎᒋᓂᐊᖅᑕᕐᓄᑦ.

ᑕᒪᐃᑎᒍᑦ ᐱᓕᒻᒪᒃᓴᐃᓂᕐᒧᑦ ᒪᓕᒋᐊᓕᖕᒥ 
ᐱᒋᐊᕐᕕᑦᑎᐊᕙᐅᕗᖅ, ᑭᓯᐊᓂ 
ᐊᑐᓕᕐᕕᖃᑦᑎᐊᖅᑐᒥ ᐱᓕᒻᒪᒃᓴᐃᓂᕐᒧᑦ 
ᐱᓕᕆᐊᖑᔪᑦ ᓇᓗᓇᐃᖅᓯᒪᓪᓗᐊᖅᐳᑦ 
ᐊᑐᓂ ᐃᖅᑲᓇᐃᔭᕐᕕᖕᒧᑦ. ᖃᐅᔨᓴᕐᓗᒍ 
ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᑦᑎᓐᓄ 
ᐃᑲᔪᕈᑎᒃᓴᓄᑦ ᓴᓇᓂᕐᒥ ᑕᒪᒃᑭᐅᒪᔪᒥ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒧᑦ. 
ᐊᐱᖅᑯᑎᒃᓴᖃᕈᕕᑦ, ᖃᐅᔨᒋᐊᕐᕕᐅᔪᓐᓇᖅᑐᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ, 
ᑲᑎᙵᓂᕆᔭᕗᑦ ᖃᐅᔨᒪᔨᕐᔪᐊᓂ 
ᐃᑲᔪᖅᓱᐃᔪᓐᓇᖅᐳᑦ ᐱᓕᕆᐊᕆᔭᕐᓄᑦ.



17      

ᐱᓕᒻᒪᒃᓴᐃᓂᕐᒥᑦ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ
ᐱᓕᒻᒪᒃᓴᐃᓂᕐᒥᑦ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ 
ᐅᖃᐅᓯᖃᖅᐳᑦ ᐅᖃᐅᓯᒃᓴᐅᔪᓂ ᐊᑐᓕᖁᔭᐅᔪᓄᑦ 
ᐊᑐᓕᕐᕕᖃᑦᑎᐊᖅᑐᒥ ᐱᓕᒻᒪᒃᓴᕐᓂᐅᔪᒥ. 
ᑕᑕᑎᕆᐊᓕᒃ ᐃᓚᖃᖅᐳᖅ ᑎᑎᕋᖅᓯᒪᓂᖃᙱᑦᑐᒥ 
ᐃᓚᒋᐊᖅᓯᔪᓐᓇᕐᓂᐊᕋᕕᑦ ᐅᖃᐅᓯᒃᓴᓂ ᓇᓗᓇᐃᖅᓯᒪᔪᓄᑦ 
ᐃᖅᑲᓇᐃᔭᕐᕕᖕᓄᑦ ᐊᒻᒪ ᐅᖃᐅᓯᒃᓴᕐᓂᑦ. ᐱᓕᒻᒪᒃᓴᐃᔨ/
ᑲᒪᔨᐅᔪᖅ ᐅᖃᐅᓯᖄᓂᒃᑯᓂ ᐅᖃᐅᓯᒃᓴᐅᔪᒥ ᐅᕝᕙᓘᓐᓃᑦ 
ᑕᑯᒃᓴᐅᑎᑦᑎᐊᓂᒃᑯᓂ ᐱᓕᕆᐊᒃᓴᒥ, ᐱᓕᒻᒪᒃᓴᐃᔨ/
ᑲᒪᔨᐅᔪᖅ ᐊᒻᒪ ᓴᓇᔨᐅᔪᖅ ᑎᑎᖅᓯᓂᐊᖅᐳᖅ 
ᐱᓕᕆᐊᖑᔪᒥ. ᓇᓗᓇᐃᖅᓯᓗᑎᑦ ᐅᖃᐅᓯᒃᓴᕐᓂᑦ 
ᑭᖑᓂᐊᒍᑦ ᖃᐅᔨᒋᐊᕈᑎᖃᕆᐊᖃᕈᓂ. ᐅᓇ ᓇᐃᑦᑐᒥ 
ᐅᓂᒃᑳᕆᓂᐅᕗᖅ ᐊᑐᓂ ᐱᓕᕆᐊᖑᔪᒧᑦ ᐱᓕᕆᐊᖑᔪᓄᑦ 
ᑎᑎᖅᑕᐅᕙᓪᓕᐊᓂᐅᔪᒧᑦ:

1. ᑐᓂᓯᓗᓂ ᐃᖅᑲᓇᐃᔭᖅᑎᓂᑦ ᑎᑎᕋᖅᓯᒪᔪᓂ 
ᖃᐅᔨᒋᐊᕐᕕᐅᔪᓐᓇᖅᑐᓂᑦ ᑐᑭᓯᒋᐊᕈᑎᒃᓴᓄᑦ 
ᑲᒪᔨᐅᔪᓄᑦ ᐊᒻᒪ ᐊᐅᓚᑦᑎᔨᐅᔪᓄᑦ. 
ᐊᔪᕐᓇᙱᒃᑯᓂ ᐃᕐᙲᓐᓇᑲᐅᑎᒋ ᐅᐸᒍᑎᓗᒋᑦ.

2. ᖃᐅᔨᓴᕐᓂᖅ ᒪᓕᒐᓕᐊᖑᔪᓂᑦ.
(a) ᐅᖃᐅᓯᕆᓗᒋᑦ ᑲᒪᒋᔭᕆᐊᓕᖏᓐᓂᑦ 

ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ 
ᐊᕕᒃᓯᒪᓂᖓ 3, ᐃᓚᖓ 12-36, ᑕᒪᐃᑎᒍᑦ 
ᐱᔭᒃᓴᖏᑦ (ᐱᓗᐊᖅᑐᒥ ᐱᓕᕆᐊᒃᓴᓄᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ, ᓴᓇᔨᓄᑦ, 
ᒪᒃᑯᒃᑐᓄᑦ ᐊᒻᒪ ᑲᒪᒋᔭᐅᓂᖓᓄᑦ 
ᐱᓕᕆᐊᒥᒃ). ᓴᓇᓗᓂ ᐊᔾᔨᖓᓂ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥᑦ ᐊᒻᒪᓗ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒃᑕᐅᔭᕆᐊᓕᖕᓂᑦ ᐊᑐᐃᓐᓇᐅᔪᓄᑦ 
ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ 
ᑐᕌᖅᑎᓪᓗᒋᑦ ᖃᕋᓴᐅᔭᒃᑰᖅᓯᒪᔪᓂ ᐅᕙᓂ 
wscc.nt.ca, wscc.nu.ca

(b) ᐅᖃᐅᑎᓗᒋᑦ ᓴᓇᔨᐅᔪᑦ 
ᐱᓕᕆᐊᒃᓴᕆᓂᖓᓐᓂ ᐋᒃᑳᕈᓐᓇᕐᓂᕐᒧᑦ 
ᐱᓕᕆᐊᒃᓴᐅᔪᒥ ᐅᒃᐱᕈᓱᒃᑯᑎᒃ 
ᐅᓗᕆᐊᓇᕈᓐᓇᕐᓂᖓᓂ 
ᐃᒻᒥᖕᓄᑦ ᐊᓯᖏᓐᓄᓪᓘᓐᓃᑦ, ᐊᒻᒪ 
ᐃᓂᖅᑎᕆᔭᐅᔭᕆᐊᖃᙱᓐᓂᖓᓂ 
ᑕᐃᒪᐃᓐᓂᖓᓄᑦ. ᑕᑯᒍᒃ ᐊᕕᒃᓯᒪᓂᖓ 
3, ᐃᓚᖓ 13−ᒥ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᖓᓐᓂ.

(c) ᐅᖃᐅᑎᓗᒋᑦ ᐃᖅᑲᓇᐃᔭᖅᑏᑦ 
ᐅᓂᒃᑳᕆᓂᖏᓐᓂ ᐊᑦᑕᕐᓇᖅᑐᓂᑦ 
ᐃᕐᙲᓐᓇᑲᐅᑎᒋᒥ. ᓇᓗᓇᐃᕆᓗᓂ ᑭᓇᒧᑦ 
ᐅᓂᑳᕆᔭᕆᐊᖃᕐᓂᖏᓐᓂ ᐊᑦᑕᓇᖅᑐᓂ 
(ᓲᕐᓗ, ᑲᒪᔨᖓᓐᓄᑦ ᐅᕝᕙᓘᓐᓃᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᒪᔨᐅᔪᒧᑦ). 
ᑕᑯᒍᒃ ᐊᕕᒃᓯᒪᓂᖓ 3, ᐃᓚᖓ 13−ᒥ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖓᓐᓂ.

3. ᕿᒥᕐᕈᓗᒍ ᑕᒪᐃᑎᒍᑦ ᒪᓕᒋᐊᓕᖕᓂ, ᓲᕐᓗ 
ᒪᓕᖕᓂᕐᒧᑦ ᐱᓕᕆᓂᕐᓄᑦ ᐱᐅᓯᖏᓐᓂᑦ, 
ᐊᑐᕐᓗᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ ᐊᒻᒪᓗ 
ᐊᐅᓚᑦᑎᓂᕐᒥ ᓴᓇᕐᕈᑎᓄᑦ ᐊᑦᑕᓇᔾᔭᐃᖅᓯᒪᓗᓂ.

4. ᐅᖃᐅᔾᔨᓗᓂ ᓴᓇᔨᐅᔪᓂ ᖃᐅᔨᒪᔭᐅᔪᓄᑦ 
ᐊᑦᑕᓇᖅᑐᓂ ᐊᑑᑎᖃᖅᑐᓄᑦ ᐃᒻᒥᖕᓄᑦ ᐊᒻᒪ 
ᐅᖃᐅᑎᓗᒋᑦ ᖃᓄᖅ ᐱᓕᕆᐊᖑᔭᕆᐊᖃᕐᓂᖓᓂ 
ᐊᑦᑕᓇᙱᓪᓗᓂ (ᓲᕐᓗ, ᐅᖃᐅᑎᓗᒋᑦ 
ᓴᓇᔨᐅᔪᑦ ᐊᑐᕐᓂᖏᓐᓂ ᐊᓂᖅᓵᖅᑑᑎᓂᑦ 
ᖃᐃᖅᑲᒃᓴᐃᑎᓪᓗᒋᑦ ᐊᒻᒪ ᐅᖃᐅᓯᖃᕐᓗᓂ 
ᐊᓂᖅᓵᖅᑑᑎᒧᑦ ᐸᖅᑭᓂᐅᔪᒥ).

5. ᑕᑯᒃᓴᐅᑎᑦᑎᓗᓂ ᓇᓗᓇᐃᖅᑕᐅᓯᒪᔪᓄᑦ 
ᐱᓕᕆᐊᒃᓴᓄᑦ (ᓲᕐᓗ, ᓴᓗᒻᒪᖅᓴᐃᓂᖅ ᓴᓇᕐᕈᑎᓂᑦ 
ᐅᕝᕙᓘᓐᓃᑦ ᒪᔪᕋᐅᑎᓂᒃ ᐊᑐᕐᓂᕐᒧᑦ) ᐊᒻᒪ 
ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᓂᕐᒧᑦ ᐱᐅᓯᖏᓐᓂᑦ 
(ᓲᕐᓗ, ᐊᑦᑐᖏᖅᑕᐅᓂᐅᔪᓂᑦ ᓴᓇᕐᕈᑎᓂᑦ 
ᓴᓗᒻᒪᖅᓴᑦᑕᐅᓚᐅᖅᑳᕋᓂ ᐅᕝᕙᓘᓐᓃᑦ 
ᐋᖅᑭᒃᓱᖅᑕᐅᓂᖓᓂ).

6. ᐅᖃᐅᑎᓗᒋᑦ ᓴᓇᔨᐅᔪᑦ ᓇᖕᒥᓂᖅ 
ᖃᐅᔨᓴᐃᓂᕐᓂ ᐱᐅᓯᖏᓐᓂᑦ ᐃᓄᑑᓗᓂ 
ᐱᓕᕆᓂᕐᒧᑦ ᐅᕝᕙᓘᓐᓃᑦ ᐃᓅᖕᓃᙱᑦᑐᒥᑦ. 
ᐃᓕᓐᓂᐊᖅᑎᓪᓗᒋᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐸᕐᓇᒍᑕᐅᔪᓂ, ᓲᕐᓗ ᑐᓄᐊᓂ ᐹᖓᓐᓂ 
ᑮᒃᓯᒪᑎᑦᑎᓐᓂᕐᒥ. ᑕᑯᒍᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 3, ᐃᓚᖓ 33.

7. ᐃᓂᖅᑎᕆᓗᑎᑦ ᓴᓇᔨᓂᑦ 
ᐱᑕᖃᑐᐃᓐᓇᕆᐊᖃᕐᓂᖓᓂ ᐋᓐᓂᖅᓯᕆᓂᐅᔪᒥ. 
ᐅᖃᐅᑎᓗᒋᑦ ᐱᑎᑦᑎᑦᑕᐃᓕᒪᓂᕐᒧᑦ 
ᖃᓄᐃᓐᓂᐅᔪᓄᑦ (ᓲᕐᓗ, ᐅᐊᒻᒪᙱᓪᓗᑎᒃ 
ᓂᙵᐅᒪᔪᓄᑦ ᓂᐅᕕᖅᐸᒃᑐᓄᑦ) ᐊᒻᒪ ᖃᓄᖅ 
ᑲᒪᒋᔭᕆᐊᖃᕐᓂᕐᒥ ᖃᓄᐃᓐᓂᐅᔪᓄᑦ (ᓲᕐᓗ, 
ᓄᖅᑲᖅᑎᑦᑎᓇᓱᐊᙱᓪᓗᑎᒃ ᑎᒡᓕᒐᖅᑐᓄᑦ 
ᑎᓪᓕᑦᑎᓂᓪᓗ). ᑕᑯᒍᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 3, ᐃᓚᖓ 34 ᐊᒻᒪᓗ 35−ᒥ 
ᐸᕝᕕᓵᕆᓂᕐᒥ ᐊᒻᒪᓗ ᐋᓐᓂᖅᓯᕆᓂᐅᔪᒥ.

8. ᓴᓇᔨᐅᔪᑦ ᐊᑐᕆᐊᖃᕈᑎᒃ ᓇᖕᒥᓂᖅ 
ᐋᓐᓂᖅᑕᐃᓕᔾᔪᑎᓂᑦ (ᓲᕐᓗ, ᐊᓂᖅᓵᖅᑑᑎᑦ 
ᐊᒥᐊᕆᑎᓪᓗᒋᑦ), ᐅᖃᐅᑎᓗᒋᑦ ᓇᓕᐊᖕᓂ 
ᐱᓕᕆᔾᔪᑎᓂᒃ ᐊᑐᕆᐊᖃᕐᓂᖏᓐᓂ 
ᐊᒻᒪ ᐃᓕᓐᓂᐊᖅᑎᓪᓗᒋᑦ ᖃᓄᖅ 
ᐊᑐᖅᑕᐅᑦᑎᐊᓲᖑᓂᖏᓐᓂ). ᑕᑯᒍᒃ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 7, ᐃᓚᖓ 89-110, ᓇᖕᒥᓂᖅ 
ᐋᓐᓂᖅᑕᐃᓕᔾᔪᑏᑦ.

9. ᓇᓗᓇᐃᖅᓯᓗᑎᑦ ᓴᓇᔨᐅᔪᑦ ᖃᐅᔨᒪᓂᖏᓐᓂ 
ᖃᓄᐃᓕᐅᕐᓂᕐᒧᑦ ᐃᒻᒥᖕᓂᒃ ᐊᓯᒥᓪᓘᓐᓃᑦ 
ᐋᓐᓂᕈᑎᒃ. ᖃᐅᔨᒪᔭᕆᐊᖃᖅᐳᑦ ᑭᒃᑯᑦ 
ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐋᓐᓂᖅᑐᓄᑦ 
ᐱᓕᒻᒪᒃᓴᖅᓯᒪᓂᖏᓐᓂ, ᓇᒥ ᓇᓂᓯᓂᕐᒧᑦ 
ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᓱᓇᒃᑯᑖᖏᓐᓂ ᐊᒻᒪ 
ᑭᓇᒧᑦ ᐅᓂᒃᑳᕆᓂᕐᒥ ᐋᓐᓂᕐᓂᐅᔪᒥ ᐅᑯᓄᖓ 
(ᑕᒪᒃᑭᓄᑦ ᐋᓐᓂᕐᓂᐅᔪᓂᑦ ᐅᓂᒃᑳᕆᔭᕆᐊᖃᖅᐳᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ). ᐅᕗᙵᕐᓗᑎᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 5, ᐃᓚᖓ 54-67, ᓯᕗᓪᓕᐅᓪᓗᓂ 
ᐃᑲᔪᕐᓂᕐᒧᑦ.

10. ᐅᓂᒃᑳᕐᓗᑎᑦ ᕿᒫᕝᕕᐅᔪᓄᑦ ᐱᐅᓯᖏᓐᓂᒃ. 
ᑕᑯᑎᓪᓗᒋᑦ ᓇᓃᓐᓂᖏᑦ ᓴᓇᔨᐅᔪᓂ 
ᑐᐊᕕᕐᓇᖅᑐᓂ ᐊᓂᕝᕕᐅᔪᓂᑦ, ᑲᑎᕝᕕᐅᕙᒃᑐᓂ, 
ᐃᓂᐅᔪᓂ ᐃᑭᑦᑐᒧᑦ ᖁᖁᐊᕈᑎᓂᑦ ᐊᒻᒪ 
ᖃᑦᑎᕈᑏᑦ ᐊᒻᒪᓗ, ᐊᑐᕐᓂᖃᕈᓂ, ᖃᓄᖅ 
ᐊᑐᕐᓂᖏᓐᓂ ᖃᑦᑎᕈᑎᓂᑦ.

11. ᐅᓂᒃᑳᕆᓗᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒥ ᑭᓲᓂᖓᓂ 
ᐊᒻᒪ ᕿᓚᒻᒥᐅᔪᒥ ᐅᓂᒃᑳᕆᓗᒍ ᓴᓇᔨᐅᔪᒧᑦ. 
ᐅᖃᐅᑎᓗᒋᑦ ᓇᓂ ᓇᓂᓯᔪᓐᓇᕐᓂᖓᓂ 
ᑎᑎᕋᖅᓯᒪᔪᒥ ᐊᔾᔨᖓᓂ ᐱᓕᕆᐊᖑᔪᒧᑦ. ᑕᑯᒍᒃ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 3, ᐃᓚᖓ 21.

12. ᐃᖅᑲᓇᐃᔭᖅᑏᑦ ᖃᐅᔨᒪᔭᕆᐊᖃᖅᐳᑦ 
ᐊᑦᑕᕆᔭᐅᔪᒥ ᐱᖁᑎᓂᑦ, ᓲᕐᓗ ᐊᒥᐊᕈᑎᑦ, 
ᓂᐱᐅᑎᑦ ᐊᒻᒪᓗ ᓴᓗᒻᒪᖅᓴᐃᔾᔪᑎᓂᑦ. 
ᐅᖃᐅᑎᓗᒋᑦ ᖃᓄᖅ ᑲᒪᒋᔭᕆᐊᖃᕐᓂᖏᓐᓂ 

ᐊᒻᒪ ᐃᒋᑦᑎᓂᕐᒧᑦ ᐊᑦᑕᕆᔭᐅᔪᒥ 
ᐱᖁᑎᓂᑦ ᐊᑦᑕᓇᔾᔭᐃᖅᓯᒪᓗᓂ ᐊᒻᒪᓗ 
ᓇᒥ ᓇᓂᓯᒃᑲᓐᓂᕈᓐᓇᕐᓂᖏᓐᓂ 
ᑐᑭᓯᒋᐊᕈᑎᒃᓴᓂᑦ (ᓲᕐᓗ, ᐱᖁᑎᓄᑦ 
ᓂᐱᑎᒐᕐᓂ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖏᓐᓂᑦ). 
ᓴᓇᔨᐅᔪᑦ ᓇᓗᕈᔪᒃᑯᑎᒃ ᐱᐅᓯᓪᓚᕆᖏᓐᓂᑦ, 
ᐅᖃᖃᑎᖃᐃᓐᓇᐅᔭᓪᓗᐊᖅᐳᑦ ᑲᒪᔨᐅᔪᒧᑦ. 
ᖃᐅᔨᒋᐃᓂᖅ ᒫᓐᓇᓕᒨᖓᔪᓂ ᐃᖅᑲᓇᐃᔭᕐᕕᖕᒧᑦ 
ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ 
ᐱᓕᕆᔾᔪᓯᐅᔪᒥᑦ ᐱᓕᒻᒪᒃᓴᓂᖃᕐᓂᖏᓐᓂ. ᑕᑯᒍᒃ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 3, ᐃᓚᖓ 22, ᐊᒻᒪᓗ ᐊᕕᒃᓯᒪᓂᖓ 
21, ᐃᓚᖓ 309-321 ᐃᓚᐅᕈᑎᒃᓴᓂ ᐊᒻᒪᓗ 
ᓄᓇᒥᙶᖅᑐᓂ ᓴᓇᓯᒪᔪᑦ.

13. ᐊᑑᑎᖃᕈᓂ, ᓴᖅᑭᑎᑦᑎᓗᓂ ᓴᓇᔨᐅᔪᓂ 
ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ 
ᐃᓚᒋᔭᐅᔪᓄᑦ ᐅᕝᕙᓘᓐᓃᑦ ᐱᓕᕆᔨᓄᑦ 
ᑭᒡᒐᖅᑐᐃᔨ ᐊᒻᒪᓗ ᓇᓗᓇᐃᖅᓯᓗᓂ 
ᐃᓂᐅᔪᒥ ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓄᑦ 
ᑲᑎᒪᓂᕐᓄᑦ ᑲᑎᒪᔾᔪᑎᕕᓂᕐᓂ. ᐅᖃᐅᑎᓗᒋᑦ 
ᖃᓄᐃᒻᒪᑦ ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ ᐅᕝᕙᓘᓐᓃᑦ 
ᑭᒡᒐᖅᑐᐃᔨᐅᔪᖃᕐᓂᖏᓐᓂ ᐊᒻᒪᓗ ᑐᓂᓗᒍ ᓴᓇᔨ 
ᖃᐅᔨᒋᐊᕐᕕᐅᔪᓐᓇᖅᑐᓄᑦ ᑐᑭᓯᒋᐊᕈᑎᒃᓴᓂᑦ.

ᐊᑦᑕᓇᔾᔭᐃᖅᓯᒪᓂᕐᒧᑦ−ᐱᔾᔪᑎᓕᖕᓂ 
ᐱᓕᒻᒪᒃᓴᐃᓂᖅ ᒪᒃᑯᒃᑐᓄᑦ ᐊᒻᒪ 
ᓴᓇᔨᑖᓵᓄᑦ ᐃᖏᕐᕋᐃᓐᓇᐅᔭᕐᓂᖓᓂ.



18      ᒪᒃᑯᒃᑐᑦ ᐊᒻᒪᓗ ᓴᓇᔨᑖᓵᖅ ᐊᑦᑕᓇᔾᔭᐃᖅᓯᒪᓂᕐᒥ ᐱᓕᒻᒪᒃᓴᐃᓂᕐᒥᑦ | ᐊᑐᖅᑕᐅᔪᓐᓇᖅᑐᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᖁᑎᓕᖕᓄᑦ        19    

ᐃᑲᔪᕈᑎᒃᓴᐃᑦ 
ᐱᒻᒪᕆᐅᔪᑦ ᐱᓕᒻᒪᒃᓴᐃᓂᕐᒧᑦ ᐅᖃᐅᓯᒃᓴᑦ

ᓴᓇᔨᐅᔫᑉ ᐱᔪᓐᓇᐅᑎᖏᑦ ᐊᒻᒪᓗ ᑲᒪᒋᔭᕆᐊᓕᖏᑦ
ᐅᖃᐅᓯᐅᔭᕆᐊᓖᑦ 

• ᑲᒪᒋᔭᖃᕐᓂᖅ ᒪᓕᖕᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᕐᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒃᑕᐅᖁᔭᐅᔪᓂ

• ᑲᒪᒋᔭᕆᐊᖃᕐᓂᖅ ᐊᑐᕐᓂᕐᒧᑦ ᓇᖕᒥᓂᖅ 
ᐋᓐᓂᖅᑕᐃᓕᔾᔪᑎᓂᑦ ᐱᔭᕆᐊᖃᕌᖓᑦ

• ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᓂᕐᒧᑦ ᐊᑦᑕᓇᖅᑐᓂ 
ᐱᓕᕆᓂᐅᔪᒥ

• ᐱᔪᓐᓇᐅᑎᖃᕐᓂᖅ ᖃᐅᔨᒪᓂᕐᒧᑦ
• ᐱᔪᓐᓇᐅᑎᖃᕐᓂᖅ ᐃᓚᐅᓂᕐᒧᑦ

ᐃᑲᔪᕈᑎᒃᓴᐃᑦ
• http://www.wscc.nt.ca/iu/health-safety-iu/ohs-

information-iu/know-your-rights-iu
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
3, ᐃᓚᖓ 13 ᐊᒻᒪᓗ 14, ᑕᒪᐃᑎᒍᑦ ᐱᓕᕆᐊᒃᓴᐅᔪᑦ 
ᓴᓇᔨᓄᑦ, ᐊᒻᒪᓗ ᒪᒃᑯᒃᑐᓄᑦ

• ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖓ ᐊᕕᒃᓯᒪᓂᖓ 3, ᐃᓚᖓ 
13, ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᓂᕐᒧᑦ ᐅᓗᕆᐊᓇᖅᑐᒥ 
ᐱᓕᕆᓂᐅᔪᒥ

ᐳᖅᑐᓂᐅᔪᓂ ᑲᑦᑕᓐᓂᕐᒥ (ᐃᓚᖃᖅᑐᒥ ᒪᔪᕋᐅᒻᒥ ᐊᑦᑕᓇᔾᔭᐃᖅᓯᒪᓂᖅ)

ᐅᖃᐅᓯᐅᔭᕆᐊᓖᑦ 
• ᐊᑐᕐᓗᑎᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᖁᑎᓂᒃ 

ᐱᓕᕆᔾᔪᓯᐅᔪᒥᒃ
• ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᒧᑦ ᐱᐅᓯᖏᓐᓂᑦ
• ᖃᓄᖅ ᐱᖁᑎᑦ ᖃᐅᔨᓴᖅᑕᐅᕙᖕᓂᖓᓂ
• ᑕᑯᑎᑦᑎᓗᓂ ᐊᑐᑦᑎᐊᕐᓂᐅᔪᒥ ᑲᑕᒃᑕᐃᓕᔭᕆᐊᖃᕐᓂᕐᒧᑦ 

ᓴᐳᓐᓂᐊᖅᑯᑎᓂᑦ ᐱᖁᑎᓂᑦ
• ᔭᔪᕋᐅᑎᓂᑦ ᐊᑦᑕᓇᔾᔭᐃᖅᓯᒪᓂᖅ
• ᒪᔪᕆᐊᕈᑏᑦ ᖁᑦᑎᒃᑐᓄᑦ ᐊᑦᑕᓇᔾᔭᐃᖅᓯᒪᓂᖅ
• ᕿᒥᕐᕈᔭᐅᑦᑎᐊᕐᓂᖓᑕ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 

ᒪᔪᕋᐅᑎᓂᑦ ᐊᒻᒪᓗ ᑲᑕᒃᑕᐃᓕᔭᕆᐊᖃᕐᓂᕐᒧᑦ 
ᓴᐳᓐᓂᐊᖅᑯᑎᓂᑦ ᐱᖁᑎᓂᑦ

ᐃᑲᔪᕈᑎᒃᓴᐃᑦ
• http://www.wscc.nt.ca/iu/health-safety-iu/ohs-

information-iu/codes-practice-iu
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
9, ᐃᓚᖓ 118-139, ᓴᐳᔾᔨᔾᔪᑕᐅᔪᑦ, ᑐᖅᑯᖅᑕᐅᓂᖓᓂ, 
ᐃᓂᖅᑎᕆᓂᕐᒧᑦ ᓇᓗᓇᐃᒃᑯᑕᑦ ᐊᒻᒪᓗ ᓇᓗᓇᐃᒃᑯᑕᑦ.

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 12, ᐃᓚᖓ 177-204, ᓯᓚᑖᓃᑦᑐᒥ 
ᖁᑦᑎᒃᑐᒧᑦ ᒪᔪᕋᐅᑎᑦ, ᖃᖓᑕᓪᓗᓂ ᐱᓕᕆᔾᔪᑎᑦ, 
ᖁᕝᕙᖅᑎᑕᐅᓯᒪᓪᓗᓂ ᐱᓕᕆᓂᕐᒧᑦ ᐱᓕᕆᕕᓕᐊᖑᓯᒪᔪᑦ 
ᐊᒻᒪᓗ ᐃᑲᔪᕐᓂᐅᓚᐅᑲᒃᑐᒥ ᐋᖅᑭᒃᑕᐅᓯᒪᓂᐅᔪᑦ 
ᐱᓕᕆᕕᓕᐊᖑᓯᒪᔪᑦ

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 16, 
ᐃᓚᖓ 254-262, ᐃᓯᕐᕕᑦ, ᐊᓂᕝᕕᑦ ᐊᒻᒪᓗ ᒪᔪᕋᐅᑎᑦ

ᖁᐊᐃᔭᕿᓐᓃᑦ, ᐹᓪᓚᖕᓃᑦ, ᐊᒻᒪ ᑲᑕᖕᓃᑦ
ᐅᖃᐅᓯᐅᔭᕆᐊᓖᑦ 

• ᓴᓇᕝᕕᐅᑉ ᐃᓂᐊᓂ ᓴᓂᖃᖅᑎᙱᓪᓗᒍ
• ᐲᕐᓗᒋᑦ ᓈᔾᔪᑕᐅᔪᓐᓇᖅᑐᓂ ᐅᓗᕆᐊᓇᖅᑐᓂᑦ 
• (ᓲᕐᓗ ᑕᒫᓂᕐᕆᔪᓂ ᐅᐊᔭᓂᑦ)
• ᑯᕕᔪᓂᒃ ᓴᓗᒻᒪᖅᓴᐃᑲᐅᑎᒋᓗᓂ
• ᖃᐅᔨᓴᑦᑎᐊᕐᓗᓂ ᐱᓱᖕᓂᕐᒥ ᒪᓂᕋᐅᙱᓐᓂᐅᔪᒥ

ᐃᑲᔪᕈᑎᒃᓴᐃᑦ
• http://www.wscc.nt.ca/sites/default/files/

documents/SlipsTripsAndFalls_WSCC_
INUKTITUT_2015.pdf

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 6, 
ᐃᓚᖓ 68-88, ᑕᒪᐃᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᒪᓕᒋᐊᓖᑦ

ᑭᕕᒃᓯᓂᖅ ᐊᒻᒪ ᓅᑎᑦᑎᓂᖅ (ᐊᒃᓱᕈᕐᓂᐅᔪᑦ ᐊᒻᒪ ᐱᓪᓗᐃᓂᖅ)

ᐅᖃᐅᓯᐅᔭᕆᐊᓖᑦ 
• ᑕᑯᒃᓴᐅᑎᑦᑎᓗᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᕕᒃᓯᓂᐅᔪᒥ 

ᐱᓕᕆᔾᔪᓯᐅᔪᒥ
• ᐊᑯᕐᓂᕐᒧᑦ ᓇᓗᓇᐃᖅᑕᐅᓯᒪᔪᓄᑦ ᐱᓕᕆᔾᔪᑎᓂᑦ 

ᑭᕕᒃᓯᓂᕐᒧᑦ ᐅᕝᕙᓘᓐᓃᑦ ᓅᑎᕆᓂᕐᒧᑦ ᓱᓇᒃᑯᑖᓂᑦ 
ᐅᕝᕙᓘᓐᓃᑦ ᐃᓄᖕᓂ

• ᑐᖅᑯᐃᓂᖅ ᓯᕗᓪᓕᐅᑎᔭᐅᖁᔭᐅᔪᑦ (ᐅᖁᒪᐃᓐᓂᖅᓴᐅᔪᓂ 
ᐱᖁᑎᓂᑦ ᐊᑦᑎᖕᓂᖅᓴᐅᔪᒦᓪᓗᑎᒃ ᐊᒻᒪ ᐅᕿᓐᓂᖅᓴᑦ 
ᖁᑦᑎᖕᓂᖅᓴᐅᓗᑎᒃ)

ᐃᑲᔪᕈᑎᒃᓴᐃᑦ
• http://www.wscc.nt.ca/occupational-health-safety/

ohs-information/safety-bulletins
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 6, 
ᐃᓚᖓ 82, ᑭᕕᒃᓯᓂᖅ ᐊᒻᒪᓗ ᐊᒡᒐ ᐅᓯᖏᑦ

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 9, 
ᐃᓚᖓ 135 ᐊᒻᒪᓗ 136 ᑐᖅᑯᐃᓂᖅ ᓱᓇᒃᑯᑖᓂᑦ, ᐊᒻᒪᓗ 
ᕿᔪᖕᒥ ᓴᓇᓯᒪᔪᑦ ᑭᕕᒍᑕᐅᔪᓄᑦ ᐊᒻᒪᓗ ᑐᖅᑯᐃᕕᖕᓄᑦ: 
ᖁᓕᕇᒃᑐᑦ

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 11, 
ᐃᓚᖓ 174, ᐅᓯᓂᖅ ᐃᖅᑲᓇᐃᔭᖅᑎᓂᑦ

ᐅᐸᒃᑎᑦᑎᑦᑕᐃᓕᓂᖅ (ᐊᐅᓚᐅᑎᓕᖕᓄᑦ ᐊᒻᒪᓗ ᐅᐊᔭᓅᖅᑐᓄᑦ ᓴᓇᕐᕈᑎᓂᑦ)

ᐅᖃᐅᓯᐅᔭᕆᐊᓖᑦ 
• ᐅᓂᒃᑳᕆᓗᒍ ᐅᐸᒃᑎᑦᑎᑦᑕᐃᓕᓂᖅ
• ᖃᓄᐃᑦᑑᓂᖏᑦ ᐅᐸᒃᑎᑦᑎᑦᑕᐃᓕᓂᕐᓄᑦ
• ᖃᖓ ᐅᐸᒃᑕᐅᑦᑕᐊᓕᓂᖃᕆᐊᖃᖅᐸᑦ
• ᕿᒥᕐᕈᓂᖅ ᐱᐅᓯᖏᓐᓂᑦ ᓇᓗᓇᐃᖅᑕᐅᓯᒪᔪᓄᑦ 

ᓴᓇᕐᕈᑎᓄᑦ

ᐃᑲᔪᕈᑎᒃᓴᐃᑦ
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
10, ᐃᓚᖓ 147, ᐅᐸᒃᑎᑦᑎᑦᑕᐃᓕᓂᕐᓄᑦ

ᓴᐳᑎᓯᒪᑦᑎᐊᕐᓂᖅ (ᐊᐅᓚᐅᑎᓕᖕᓄᑦ ᐊᒻᒪᓗ ᐅᐊᔭᓅᖅᑐᓄᑦ ᓴᓇᕐᕈᑎᓄᑦ)

ᐅᖃᐅᓯᐅᔭᕆᐊᓖᑦ 
• ᖃᓄᐃᑦᑑᓂᖏᑦ ᐊᒻᒪ ᐱᔾᔪᑎᖏᓐᓂ ᓴᐳᔾᔨᓯᒪᔾᔪᑎᓂᑦ
• ᕿᒥᕐᕈᐊᕐᓂᑦ ᐊᒻᒪᓗ ᐊᑐᕐᓂᖅ ᓴᐳᔾᔨᓯᒪᔾᔪᑎᓂᑦ
• ᐱᔭᕆᐊᖃᕐᓂᐅᔪᒥ ᕿᒪᐃᓂᕐᒥ ᓴᐳᔾᔨᓯᒪᔾᔪᑎᓂᑦ ᐃᓂᖓᓂ

ᐃᑲᔪᕈᑎᒃᓴᐃᑦ
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
10, ᐃᓚᖓ 145, ᓴᐳᔾᔨᓯᒪᔾᔪᑎᑦ

ᐅᐊᔭᒨᖅᑐᓄᑦ ᐊᑦᑕᓇᐃᖅᓯᒪᓂᖅ
ᐅᖃᐅᓯᐅᔭᕆᐊᓖᑦ 

• ᐱᐅᓯᖏᓐᓂᑦ ᐆᒻᒪᖅᑯᑎᖃᕈᓐᓃᖅᑎᑕᐅᓂᖓᓂ ᐊᒻᒪᓗ 
ᐅᐸᒃᑎᑦᑎᑦᑕᐃᓕᓂᖅ

• ᖃᖓ ᐊᒻᒪᓗ ᖃᓄᖅ ᐊᑐᕐᓂᕐᒧᑦ ᓇᖕᒥᓂᖅ 
ᐋᓐᓂᖅᑕᐃᓕᔾᔪᑎᓂᑦ

• ᐋᖅᑭᐅᒪᑎᑦᑎᓗᓂ ᐊᑦᑕᓇᙱᑦᑐᒥ ᐅᖓᓯᖕᓂᐅᔪᓂ 
ᓴᖅᑭᔮᖅᑐᓄᑦ ᐆᒻᒪᖅᑯᑎᓄᑦ ᐅᐊᔭᓂᑦ ᐅᕝᕙᓘᓐᓃᑦ 
ᐅᐊᔭᐅᔪᓄᑦ

ᐃᑲᔪᕈᑎᒃᓴᐃᑦ
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
30, ᐃᓚᖓ 445-462, ᖄᒃᑲᓐᓂᐊᒍᑦ ᓴᐳᔾᔨᓯᒪᔾᔪᑎᑦ 
ᐅᐊᔭᓕᕆᔨᐅᔪᓄᑦ

ᑲᑭᐊᓕᒃ ᐊᒻᒪᓗ ᐊᓯᖏᑦ ᐃᖏᕐᕋᓲᓂ ᓴᓇᕐᕈᑎᓂᑦ
ᐅᖃᐅᓯᐅᔭᕆᐊᓖᑦ 

• ᐋᖅᑭᐅᒪᑎᑦᑎᓗᓂ ᐊᔨᒃᑯᑦ ᑕᐅᑐᖃᑦᑕᐅᑎᓂᕐᒥ ᑖᔅᓱᒥᖓ 
ᓴᓇᕐᕈᑎᒧᑦ ᐊᖁᑎᐅᔪᒧᑦ 

• ᓱᒃᑲᓕᓂᖓᓂ ᑭᒡᓕᐅᔪᑦ ᐊᒻᒪ ᐃᓂᐅᔪᑦ ᐃᖏᕐᕋᓂᕐᒧᑦ 
ᐊᖅᑯᑎᖏᓐᓂ

• ᓴᓇᕐᕈᑎᓂᑦ ᕿᒥᕐᕈᔭᐅᑦᑎᐊᕐᓂᖓᑕ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒧᑦ

• ᐃᓱᖏᓐᓂ ᑭᒡᓕᐅᔪᓄᑦ ᐊᒻᒪ ᐱᐅᓯᖏᓐᓂᑦ ᐊᑦᑕᓇᙱᑦᑐᒥ 
ᐊᖁᓐᓂᖓᓂ

ᐃᑲᔪᕈᑎᒃᓴᐃᑦ
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᕕᒃᓯᒪᓂᖓ 11, ᐃᓚᖓ 161-176, ᐅᐊᔭᓕᖕᓄᑦ 
ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
9, ᐃᓚᖓ 138 ᐊᒻᒪᓗ 139, ᓇᓗᓇᐃᖅᑕᐅᓯᒪᔪᓂ 
ᐅᖃᐅᔾᔨᔨᐅᔪᓄᑦ ᐊᒻᒪᓗ ᐅᓗᕆᐊᓇᕐᓂᖓᓂ 
ᓄᓇᓯᐅᑎᓄᑦ ᐃᖏᕐᕋᓂᐅᔪᓄᑦ

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 10, 
ᐃᓚᖓ 140-160, ᐊᐅᓚᐅᑎᓕᖕᓄᑦ ᐊᑦᑕᓇᔾᔭᐃᖅᓯᒪᓂᖅ

ᐃᓂᖃᑦᑎᐊᙱᑦᑐᓄᑦ ᐃᓂᒋᔭᐅᕙᒃᑐᑦ (ᓲᕐᓗ, ᐱᓕᕆᓗᓂ ᖃᑦᑕᕐᓂ, ᐴᖑᔪᓂ, 
ᖃᑦᑕᐅᔭᕐᔪᐊᒥ, ᓄᓇᓯᐅᑎᑯᑖᑉ ᐅᓯᖏᓐᓂ, ᐊᓯᖏᓪᓗ.)

ᐅᖃᐅᓯᐅᔭᕆᐊᓖᑦ 
• ᐊᑦᑕᕐᓇᕐᓂᐅᔪᑦ ᓇᓗᓇᐃᖅᑕᐅᓯᒪᔪᓄᑦ 

ᐃᓂᖃᑦᑎᐊᙱᑦᑐᓪᓗ ᐃᓂᒋᔭᐅᕙᒃᑐᓄᑦ
• ᐱᐅᓯᖏᓐᓂᑦ ᐱᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓗᓂ 
• ᐃᓂᖃᑦᑎᐊᙱᑦᑐᓄᑦ ᐃᓂᒋᔭᐅᕙᒃᑐᓄᑦ
• ᐅᑭᐅᓕᖕᓂ 16 ᑐᒑᓂ ᐱᓕᕆᔪᓐᓇᙱᓚᑦ 

ᐃᓂᖃᑦᑎᐊᙱᑦᑐᒥ ᐃᓂᒥ

ᐃᑲᔪᕈᑎᒃᓴᐃᑦ
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 18, 
ᐃᓚᖓ 273-282, ᐃᓂᖃᑦᑎᐊᑎᑦᑐᑦ ᐃᓂᓂᑦ ᐃᓯᕐᓂᖅ

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE)
ᐅᖃᐅᓯᐅᔭᕆᐊᓖᑦ 

• ᖃᖓ ᐊᒻᒪᓗ ᖃᓄᖅ ᐊᑐᓲᖑᓂᖏᓐᓂ 
ᓇᓗᓇᐃᖅᑕᐅᓯᒪᔪᓂ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ

• ᓇᒥ ᓇᓂᓯᓂᖏᓐᓄᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ
•  ᑭᒡᓕᒋᔭᐅᔪᑦ ᓴᐳᔾᔨᓯᒪᓂᕐᒧᑦ
• ᑐᖅᑯᖅᑕᐅᓂᖓᓄᑦ, ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ 

ᕿᒥᕐᕈᔭᐅᑦᑎᐊᕐᓂᖓᓂ

ᐃᑲᔪᕈᑎᒃᓴᐃᑦ
• http://www.wscc.nt.ca/iu/health-safety-iu/ohs-

information-iu/codes-practice-iu
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
3, ᐃᓚᖓ 23, ᓇᓗᓇᐃᖅᓯᓂᖅ ᓇᓗᓇᐃᒃᑯᑕᖅ 
ᐊᖏᖅᑕᐅᓯᒪᔪᓄᑦ ᓴᓇᕐᕈᑎᓂᑦ

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 7, 
ᐃᓚᖓ 89-110 ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ

ᐃᓚᐅᕈᑎᒃᓴᖅ, ᐆᒪᔪᓂᙶᖅᑐᑦ ᐊᒻᒪᓗ ᑎᒥᒧᑦ ᐊᑦᑕᕐᓇᖅᑐᑦ
ᐅᖃᐅᓯᐅᔭᕆᐊᓖᑦ 

• ᐱᑕᖃᑐᐃᓐᓇᕆᐊᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᖅ 
ᖃᓄᐃᓕᐅᕈᑕᐅᔪᑦ ᓴᖅᑭᔮᕐᕕᐅᓂᕐᒧᑦ

• ᐱᔾᔪᑕᐅᒐᔪᒃᑐᑦ ᓴᖅᑭᔮᕐᕕᐅᓂᕐᒧᑦ
• ᐱᑎᑦᑎᑦᑕᐃᓕᒪᓂᕐᒧᑦ ᓴᖅᑭᔮᕐᕕᐅᓂᕐᒧᑦ
• ᖃᓄᖅ ᐃᓕᓴᖅᓯᔪᓐᓇᕐᓂᕐᒥ ᓇᓗᓇᐃᒃᑯᑕᐅᔪᓄᑦ ᐊᒻᒪ 

ᐋᓐᓂᐊᕈᑕᐅᖃᑦᑕᖅᑐᑦ ᓴᖅᑭᔮᕐᕕᐅᓂᕐᒧᑦ

ᐃᑲᔪᕈᑎᒃᓴᐃᑦ
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 21, 
ᐃᓚᖓ 309-321, ᐃᓚᐅᕈᑎᒃᓴᓂ ᐊᒻᒪᓗ ᓄᓇᒥᙶᖅᑐᓂ 
ᓴᓇᓯᒪᔪᑦ

WHMIS 2015 (ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ)

ᐅᖃᐅᓯᐅᔭᕆᐊᓖᑦ 
• ᐅᖃᓕᒫᕐᓂᕐᒧᑦ ᐊᒻᒪ ᑐᑭᓯᐅᒪᓗᓂ ᓂᐱᑎᒐᕐᓂᑦ
• ᐅᖃᓕᒫᕐᓂᕐᒧᑦ ᐊᒻᒪ ᑐᑭᓯᐅᒪᓂᕐᒥ ᓴᖅᑭᑎᑦᑎᓂᖅ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ 
ᑎᑎᕋᒃᓯᒪᕕᖓᓐᓂᑦ 

• ᐃᓂᖓ ᓴᖅᑭᑎᑦᑎᓂᖅ ᐊᑦᑕᕐᓇᖅᑕᐃᓕᒪᓂᕐᒧᑦ 
ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖓᓐᓂ

• ᐊᑦᑕᕐᓇᕐᓂᐅᔪᑦ ᐱᖁᑎᓂᑦ ᐊᑐᖅᑕᐅᕙᒃᑐᓂ 
ᐃᖅᑲᓇᐃᔭᕐᕕᖕᒥ

• ᐊᐅᓚᑕᐅᓂᐅᔪᓂ ᐱᓕᕆᔾᔪᓯᐅᔪᓂ ᐊᒻᒪ ᓈᒻᒪᒃᑐᓂ 
ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ

ᐃᑲᔪᕈᑎᒃᓴᐃᑦ
• http://whmis.org/
• http://www.wscc.nt.ca/health-safety/ohs-

education/whmis-2015-training
• ᐊᑦᑕᓇᔾᔭᐃᖅᓯᒪᓂᖅ ᒪᓕᒐᖅ ᐃᓚᖓ 6.1
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 
22, ᐃᓚᖓ 322-328, ᐊᑦᑕᕆᔭᐅᔪᒥ ᐱᖁᑎᓂᑦ 
ᐊᒻᒪᓗ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ 
ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ

ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐊᒻᒪᓗ ᑐᐊᕕᕐᓇᖅᑐᓂ 
ᐱᐅᓯᖏᓐᓂᑦ
ᐅᖃᐅᓯᐅᔭᕆᐊᓖᑦ 

• ᐊᑎᖏᑦ ᐊᒻᒪ ᐃᓂᐅᔪᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 
ᐱᓕᕆᔨᐅᔪᓄᑦ

• ᐃᓂᐅᔪᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᑲᑎᙵᔪᓂ
• ᐃᓂᐅᔪᑦ ᐃᑭᑦᑐᖃᓕᕈᓂ ᐊᓂᕝᕕᐅᔪᓄᑦ
• ᐃᓂᐅᔪᑦ ᖃᑦᑎᕈᑏᑦ ᐊᒻᒪᓗ ᖃᓄᖅ ᐊᑐᕆᐊᖃᕐᓂᖏᓐᓂ, 

ᐊᑑᑎᖃᕈᓂ

ᐃᑲᔪᕈᑎᒃᓴᐃᑦ
• ᐊᑦᑕᓇᔾᔭᐃᖅᓯᒪᓂᖅ ᒪᓕᒐᖅ ᐃᓚᖓ 25 (j) 
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 5, 
ᐃᓚᖓ 54-67, ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ

ᐸᕝᕕᓵᕆᓂᖅ/ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥ
ᐅᖃᐅᓯᐅᔭᕆᐊᓖᑦ 

• ᐸᕝᕕᓵᕆᓂᐅᑉ ᑐᑭᖓ
• ᕿᒥᕐᕈᓂᖅ ᐊᑐᐊᒐᕐᒥ/ᐱᓕᕆᔾᔪᓯᖓᓂ
• ᐅᓂᒃᑳᕆᓂᖅ ᐸᕝᕕᓵᕆᓂᕐᒥ
• ᐱᑕᖃᑐᐃᓐᓇᕆᐊᓕᖕᒥ ᐋᓐᓂᖅᓯᕆᓂᐅᔪᒥ 

ᐆᒃᑐᕋᙳᐊᖅᑐᓂᑦ ᐊᒻᒪ ᖃᓄᖅ ᑭᐅᓂᕐᒧᑦ

ᐃᑲᔪᕈᑎᒃᓴᐃᑦ
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 3, 
ᐃᓚᖓ 34, ᐸᕝᕕᓵᕆᓂᖅ

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᕕᒃᓯᒪᓂᖓ 3, 
ᐃᓚᖓ 35, ᐋᓐᓂᖅᓯᕆᓂᐅᔪᒥ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᖃᐅᔨᒋᐊᕐᕕᐅᔪᓐᓇᖅᑐᑦ ᑐᑭᓯᒋᐊᕈᑎᒃᓴᑦ

ᐊᑦᑕᓇᔾᔭᐃᖅᓯᒪᓂᖅ
ᒫᓐᓇᓕᓴᐅᓛᖑᔪᒧᑦ ᑐᑭᓯᒋᐊᕈᑎᒃᓴᓄᑦ ᐅᐸᒡᓗᒍ wscc.
nt.ca ᐅᕝᕙᓘᓐᓃᑦ wscc.nu.ca

ᑕᒪᐃᑎᒍᑦ ᑐᑭᓯᒋᐊᒃᑲᓐᓂᕐᕕᒃᓴᑦ
ᐅᖄᓚᐅᑎᖓ: 867 920.3888 
ᐊᑭᖃᙱᑦᑐᖅ 1.800.661.0792 
ᓱᒃᑲᔪᒃᑯᑦ  867 873.4596 
ᐊᑭᖃᙱᑦᑐᖅ ᓱᒃᑲᔪᒃᑯᑦ: 1.866.277.3677

ᓴᐳᓐᓂᐊᕐᓂᕐᒧᑦ ᐱᔨᑦᑎᕋᕐᑎᑦ
ᐊᑭᖃᙱᑦᑐᖅ: 1.800.661.0792
ᐃᕐᖐᓐᓈᖅᑕᐅᑖ: ohsregs@wscc.nt.ca

ᐅᖃᐅᓯᕆᓗᒋᑦ ᖃᓄᐃᓐᓂᐅᔫᑉ 
ᐅᕝᕙᓘᓐᓃᑦ ᐋᓐᓂᕐᓂᐅᔪᒥᑦ
ᐊᑭᖃᙱᑦᑐᖅ: 1.800.661.0792 
ᖃᕋᓴᐅᔭᑎᒍᑦ:  wscc.nt.ca ᐅᕝᕙᓘᓐᓃᑦ wscc.nu.ca


